
ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᖁᐊᕐᑕᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1) ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2) ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᖓᓂᒃ;

3) ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4) ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5) ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ  – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᐃᕗᔨᕕᒻᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᐃᕗᔨᕕᒻᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ’ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆ ᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ 
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕ ᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᑲᖏᕐᓱᐊᓗᑦᔪᐊᒥᐅᑦ ᐃᑉᐱᒋᔭᓖᑦ ᓄᓇᕐᖃᑎᒥᓂᒃ ᖃᓂᑕᖃᑦᓯᐊᕆᐊᒥᒃ , 
ᐃᓚᓕᐅᑎᑦᓯᐊᓲᖑᑦᓱᑎᓪᓗ, ᐃᓄᑦᓯᐊᖑᓲᖑᑦᓱᑎᓪᓗ ᐊᒻᒪᓗ ᐊᓕᐊᓱᓲᑦ ᓄᓇᓕᑦᓯᐊᖏᓐᓂᒃ. 
ᓇᑯᕐᓴᓲᑦ ᐃᓄᐃᑦ ᖃᓂᑕᕇᑦᓯᐊᓂᖏᓐᓂᒃ ᐃᑲᔫᑕᕆᓲᖑᒻᒪᑕᓗ, ᐃᓚᐅᑦᓯᐊᓲᖑᒻᒪᑕᓗ 
ᓄᓇᓕᒻᒥᓂ. ᐅᖄᖃᑎᒌᑦᓯᐊᓂᖅ ᐊᑑᑎᔭᐅᑦᓯᐊᓲᖅ, ᑕᑯᓯᒪᒋᐊᖃᓕᕐᐸᑕ ᐋᕐᕿᒋᐊᕈᑎᑦᓴᓂᒃ 
ᐱᓀᓗᑕᓄᑦ, ᐃᑲᔪᕐᓯᒋᐊᖃᓕᕐᐸᑕᓘᓐᓃᑦ ᓄᓇᓖᑦ ᐱᓀᓗᑕᖃᓕᕐᐸᑕ, ᐅᕝᕙᓘᓐᓃᑦ 
ᐊᑐᐃᓐᓇᕈᕐᑎᓯᒋᐊᖃᓕᕐᐸᑕᓘᓐᓃᑦ ᓱᖃᑦᓯᓂᕐᓂᒃ . ᐃᓄᐃᑦ ᓄᓇᕐᖃᑎᒥᓂᒃ 
ᐃᓚᐅᑦᓯᐊᖃᑦᑕᓂᕋᓲᖑᔭᖏᑦ ᖃᐅᑕᒫᑦ ᐃᑲᔪᑦᓯᐊᓲᖑᓂᕋᕐᓱᒋᓪᓗ.

ᖃᓪᓗᓈᓕᒫᑲᓭᑦ ᓇᑯᕆᔭᐅᓲᑦ ᓄᓇᓕᓐᓄᑦ. ᖃᓪᓗᓈᑦ ᐱᓇᓱᑦᑏᑦ ᐃᑲᔪᕆᐊᕐᑐᑐᐊᕐᐸᑕ 
ᐱᓇᓱᖃᑎᖃᕆᐊᕐᑐᑐᐊᕐᐸᑕᓗ ᓄᓇᓕᓐᓂᒃ, ᑐᖕᖓᓱᑦᑎᑕᐅᑦᓯᐊᓲᑦ. ᓄᓇᓖᑦ ᖃᐅᑕᒫᑦ 
ᐊᓕᐊᓱᓲᑦ ᐃᓄᓐᓂᒃ ᖃᐅᔨᒪᖕᖏᑕᒥᓂᒃ ᑲᑎᒋᐅᑐᐊᕐᐸᑕ ᐊᒻᒪᓗ ᐱᔪᓐᓇᑎᑦᓯᒋᐊᒥᒃ 
ᐃᓄᐃᑦ ᐃᓕᕐᖁᓯᖏᓐᓂᒃ ᓄᓇᕐᖃᑎᒌᖕᖏᑕᕐᒥᓄᑦ.

ᓄᓇᓕᒃ ᐃᓅᓯᖃᑦᓯᐊᑐᕆᔭᐅᓲᑦ. ᐊᒥᓱᓂᒃ ᓱᖃᑦᓯᓂᓕᒃ ᐸᕐᓇᓯᒪᐅᑎᓂᓪᓗ ᓄᓇᓕᒻᒥ 
ᐃᓄᓐᓂᒃ ᓱᒐᑦᓴᖃᑦᓯᐊᑎᑦᓯᓂᕐᒧᑦ, ᐆᑦᑑᑎᒋᓗᒋᑦ ᐱᖕᖑᐊᖃᕐᑎᓯᓂᖅ, ᐃᙯᓕᓴᕐᓃᑦ, 
ᐸᕐᓇᓯᒪᐅᑏᑦ, ᓱᖃᑦᓯᓃᑦ ᓂᕿᓕᐅᕐᓂᒨᓕᖓᔪᓂᒃ ᐃᓕᓐᓂᐊᑎᓄᑦ, ᐊᒻᒪᓗ ᐱᖕᖑᐊᓯᐊᕐᓂᒃ 
ᕿᑲᓐᓇᒥ. ᐅᕕᒐᕐᑐᐃᑦ ᐱᔪᓐᓇᑐᑦ ᐸᕐᓇᓯᒪᐅᑎᑦᓯᐊᒥᒃ ᖄᑭᒨᓕᖓᔪᒥᒃ, ᐊᒻᒪᓗ 
ᐃᙯᓕᓴᕐᓂᖅ ᐊᓕᐊᒋᔭᐅᓲᖅ ᐃᓄᓐᓄᑦ ᖃᑦᓯᑐᐃᓐᓇᓂᒃ ᐅᑭᐅᓕᓐᓄᑦ ᐊᕐᓇᓄᑦ 
ᐊᖑᑎᓄᓪᓗ. ᓄᓇᓕᐅᑉ ᐱᖕᖑᐊᕕᖓ, ᓯᐊᕐᕆᔭᕐᕕᒃ, ᓄᓇᓕᐅᑉ ᐃᙯᓕᓴᕐᕕᖓᓗ 
ᓇᑯᕆᔭᐅᑦᓯᐊᓱᑦ ᐊᒻᒪᓗ ᐊᑑᑎᔭᐅᑦᓯᐅᓲᑦ ᓄᓇᓕᓐᓄᑦ.

ᐃᓄᒻᒪᕇᑦ ᓲᓱᒋᔭᐅᑦᓯᐊᓲᑦ ᓄᓇᓕᒻᒥ. ᐃᓘᓐᓇᑲᓴᖏᑦ ᐃᑲᔪᓯᒪᓕᕐᑐᑦ ᐃᓅᓯᓕᒫᓂᒥ 
ᓄᓇᓕᒥᓂ ᐊᒻᒪᓗ ᐁᑦᑐᐃᒐᓱᖏᓐᓇᓲᖑᒻᒥᔪᑦ ᒪᓕᒐᑦᓴᓯᐊᓂᒃ ᐃᓚᐅᒐᓱᐊᑦᓯᐊᓲᖑᑦᓱᑎᓪᓗ 
ᐱᔪᓐᓇᕕᓕᒫᕐᒥᓂᒃ. ᐅᖃᐅᓯᖏᑦ ᐱᒻᒪᕆᐅᑦᓯᐊᑐᑦ ᓄᓇᓕᒃ ᑐᑭᑖᕆᐊᖃᓕᑐᐊᕐᒪᑦ. 
ᐅᕕᒐᕐᑐᐃᑦ ᐃᑉᐱᒍᓱᑦᓯᐊᓲᑦ ᐃᑐᖃᕐᓂᒃ ᓂᕿᑐᐃᓐᓇᑖᕐᑎᓯᑦᓱᑎᒃ ᐃᑲᔪᕐᓱᑎᓪᓗ. 
ᐊᒥᓱᐃᑦ ᐃᓄᑐᙯᑦ ᐅᖃᓯᒪᓕᕐᑐᑦ ᐃᑉᐱᒋᔭᐅᑦᓯᐊᓂᖏᓐᓂᒃ ᓭᒻᒪᑎᑕᐅᑦᓯᓂᖏᓐᓂᓗ .

ᑲᖏᕐᓱᐊᓗᑦᔪᐊᒥᐅᑦ ᐃᑉᐱᒋᔭᓖᑦ ᖃᐅᔨᒪᑦᓯᐊᓂᖏᓐᓂᒃ ᓱᔪᖃᓕᕐᒪᖔᑦ ᓄᓇᓕᒻᒥ. 
ᐅᑉᐱᒍᓱᑦᑐᑦ ᖃᐅᔨᒪᑦᓯᐊᕆᐊᒥᒃ ᐱᓀᓗᑕᓂᒃ, ᖃᐅᔨᒪᑦᓯᐊᒥᔪᑦ ᓄᓇᓕᐅᑉ ᑲᕙᒫᐱᖓ 
ᓄᓇᓖᓪᓗ ᑐᓴᐅᒪᖃᑦᑕᐅᑎᑦᓯᐊᓲᖑᒻᒪᑕ .  ᑐᓴᐅᑎ ᒃ ᐊᑑᑎᔭᐅ ᑦᓯᐊᓲᖅ 
ᑐᓴᕐᑎᓯᑦᓯᐊᖃᑦᑕᓂᕐᒧᑦ ᑎᒥᐅᔪᓕᒫᑦᓯᐊᓄᑦ ᐊᒻᒪᓗ ᐊᑑᑎᑦᓯᐊᑐᖅ ᑐᓴᕐᑎᓯᑦᓯᐊᕆᐊᒥᒃ 
ᐃᓚᐅᑎᑦᓯᓯᐊᕆᐊᒥᓪᓗ ᓄᓇᓕᓐᓂᒃ.

ᐃᓄᐃᑦ ᐅᑉᐱᒍᓱᑦᑐᐃᑦ ᑲᖏᕐᓱᐊᓗᑦᔪᐊᑉ ᓄᓇᓕᖓ ᓴᐳᒻᒥᓂᖃᑦᓯᐊᒪᑦ. ᐊᒥᓱᓂᒃ 
ᐃᓕᓐᓂᐊᕋᑦᓴᓕᒃ ᓱᒃᑯᑌᓕᓂᕐᒨᓕᖓᔪᓂᒃ ᐃᒥᐊᓗᓐᓅᓕᖓᔪᓂᒃ ᐊᖁᕐᓂᒨᓕᖓᔪᓂᓪᓗ, 
ᐊᒻᒪᓗ ᒪᓕᒉᑦ ᓴᐳᒻᒥᓂᖃᑦᓯᐊᓂᕐᒨᓕᖓᔪᓂᒃ ᐊᕐᖁᑎᒥ ᐱᒻᒪᕆᐅᑎᑕᐅᓂᕐᓴᐅᔪᑦ. ᐳᓖᓰᑦ, 
ᐅᐃᒪᓇᕐᑐᓕᕆᔩᑦ, ᐃᑯᐊᓪᓚᑐᕐᓂᐅᑏᓪᓗ ᐅᑉᐱᒋᔭᐅᑦᓯᐊᓲᑦ ᓄᓇᓕᒻᒧᑦ ᐊᒻᒪᓗ ᓄᓇᓖᑦ 
ᐊᑑᑎᖃᑦᓯᐊᓂᕃᓲᑦ ᑖᒃᑯᓂᖓ ᐱᓇᓱᑦᑎᓂᒃ.

ᐅᕕᒐᕐᑐᐃᑦ ᑲᑎᖕᖓᔨᐊᐱᖏᑦ ᐊᑑᑎᖃᑦᓯᐊᑐᑦ ᓄᓇᓕᒻᒥ. ᐊᒥᓱᓂᒃ ᐊᑐᐃᓐᓇᕈᕐᑎᓯᓲᑦ 
ᓱᖃᑦᓯᓂᕐᓂᒃ ᐅᕕᒐᕐᑐᓄᑦ, ᑐᓵᖕᖑᐊᑎᑦᓯᓲᖑᑦᓱᑎᓪᓗ ᑐᓵᕋᑦᓴᓯᐊᓂᒃ ᑐᓴᐅᑎᒃᑯᑦ 
ᐊᓪᓕᖏᓱᖓᕐᑐᓕᒫᑦ, ᐊᑐᐃᓐᓇᕈᕐᑎᓯᓲᖑᒻᒥᔪᑦ ᓱᖃᑦᓯᓂᕐᓂᒃ ᓯᓚᒥ.

ᓇᑭᑦ ᐱᔪᑦ
 > ᐊᑭᓚᓴᑲᓪᓚᒃ ᐃᓄᒻᒪᕇᑦ 
ᓇᔪᕐᓯᕕᖓᓂᒃ

 > ᖄᑭᕐᕕᒥᒃ
 > ᑐᑦᓯᐊᕕᒻᒥᒃ
 > ᓄᓇᓕᐅᑉ ᐱᖕᖑᐊᕕᖓᓂᒃ
 > ᑯᐊᐸᐅᑉ ᓂᕆᕕᖓᓂᒃ
 > ᐯᕆᑦᓯᕕᒻᒥᒃ
 > ᐃᑯᐊᓪᓚᑐᕐᓂᐊᑎᓂᒃ
 > ᑐᓴᐅᑎᒥᒃ
 > ᓄᓇᓕᐅᑉ ᐋᓐᓂᐊᕕᖓᓂᕐ
 > ᓄᓇᓕᐅᑉ ᑲᕙᒫᐱᖓᓂᒃ
 > ᐳᓖᓯᒃᑯᓂᒃ
 > ᐊᓪᓚᑖᕐᕕᒥᒃ
 > ᖃᕐᒫᐱᒃ ᐃᓚᒌᑦ ᐊᓂᕐᕋᔪᐊᖏᓐᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐃᓕᓐᓂᐊᕕᒻᒥᒃ
 > ᐃᒥᕐᑕᕕᒻᒥᒃ
 > ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᒃ
 > ᐅᕕᒐᕐᑐᐃᑦ ᑲᑎᒪᔨᐊᐱᖏᓐᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᒃ

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᕐᓀᑦ ᐱᔪᓐᓇᓯᐊᕐᑐᑦ ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ, 
ᐅᑯᐊ ᐆᑦᑑᑎᒋᓗᒋᑦ ᐊᕐᓀᑦ ᓱᖃᑦᓯᓂᖏᑦ ᐅᓐᓄᓴᑯᑦ 
ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓂᒃ, ᐃᓕᓐᓂᐊᕋᑦᓭᑦ 
ᒥᕐᓱᓂᕐᒨᓕᖓᔪᓂᒃ ᒥᕐᓱᕕᒻᒥ, ᓯᐊᕐᕆᔭᖕᖑᐊᓂᕐᓗ.
 + ᐊᒥᓱᓂᒃ ᓱᖃᑦᓯᓖᑦ ᐅᕕᒐᕐᑐᐃᑦ ᐊᑑᑎ ᑕᐅᓲᖑᑦᓱᑎᒃ 
ᐱᖕᖑᐊᕕᒻᒥ ᐅᕕᒐᕐᑐᐃᑦ ᐃᓪᓗᔭᐊᖓᓂᓪᓗ.
 + ᐃᓄᑐᙯᑦ ᐃᓪᓗᔪᐊᖓ ᐱᕕᑦᓴᓯᐊᖅ ᐃᓄᑐᖃᕐᓄᑦ ᐃᓄᓐᓄᓗ 
ᐱᕐᖃᔭᑦᓯᐊᖏᑦᑐᓄᑦ. ᐱᒍᑦᔨᒍᓐᓇᓲᖑᒻᒥᔪᑦ ᐱᒍᑦᔨᒍᑎᓂᒃ 
ᓇᔪᕐᑎᓯᓲᖑᑦᓱᑎᓪᓗ ᐃᓪᓗᒥᒃ ᓴᐳᒻᒥᓂᖃᑦᓯᐊᑐᒥᒃ ᐊᒻᒪᓗ 
ᐃᓄᓐᓂᒃ ᐃᒻᒥᓃᕐᓱᑎᑦᓯᒍᓐᓇᓲᖑᒻᒥᔪᖅ ᐊᒻᒪᓗ ᐃᓅᓯᖏᓐᓂᒃ 
ᐃᓄᓕᒫᓅᖏᑦᑐᓂᒃ ᐱᔪᓐᓇᑎᑦᓯᒥᔪᑦ.
 − ᐃᓄᓕᒫᖅ ᐊᑑᑎᓲᑦ ᓱᖃᑦᓯᓂᕐᓂᒃ, ᑭᓯᐊᓂ ᐃᓄᐃᑦ 
ᐱᕐᖃᔭᑦᓯᐊᖏᑦᑐᐃᑦ ᐊᑑᑎᓲᖑᖕᖏᑕᖏᑦ.
 − ᐃᓱᖁᑎᖃᑦᓯᐊᖏᑦᑐᖅ ᓄᐃᑦᓯᓂᕐᒧᑦ ᐊᖑᑦᑏᑦ 
ᑲᑐᑦᔨᖃᑎᒌᓐᓂᖏᓐᓂᒃ.
 − ᐊᑯᓐᓈᖀᑦ ᐱᐊᕋᖃᕋᑕᖕᖏᑐᐃᑦ ᐃᑉᐱᒋᔭᓖᑦ 
ᓯᕗᓪᓕᐅᑎᑕᐅᖕᖏᓂᕐᓴᐅᓲᖑᓂᖏᓐᓂᒃ ᐃᓪᓗᑖᕋᓱᐊᓕᑐᐊᒥᕋᒃ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᓄᑖᖑᓂᕐᓴᓂᒃ, 
ᐃᓕᓐᓂᐊᑎᑦᓯᒍᓐᓇᑐᓂᒃ, ᓴᓇᖕᖑᐊᓂᕐᒨᓕᖓᔪᓂᓪᓗ 
ᐅᕕᒐᕐᑐᓄᑦ ᓱᒐᑦᓴᖃᑦᓯᐊᑎᑦᓯᐊᑎᒐᓱᓪᓗᒋᑦ 
ᐱᑦᓯᐊᖏᓐᓇᓕᒫᕐᑎᒐᓱᓪᓗᒋᓪᓗ.

 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᐱᕕᑦᓴᓂᓪᓗ ᐊᖑᑎᓄᑦ, ᐅᑯᐊ 
ᐆᑦᑑᑎᒋᓗᒋᑦ ᐊᖑᑦᑏᑦ ᑲᑐᑦᔨᖃᑎᒌᓐᓂᖏᑦ ᐊᒻᒪᓗ ᕿᔪᓕᕆᕕᒃ.
 • ᐊᒥᓲᓂᕐᓴᓂᒃ ᐃᒥᕐᑕᐅᑎᓂᒃ ᐊᓇᕐᑕᐅᑎᓂᓪᓗ, ᐊᒻᒪᓗ 
ᐱᓇᓱᑦᑎᓯᐊᓂᒃ ᓴᓇᒍᓐᓇᓯᐊᕐᑐᓂᒃ ᐱᐅᒃᑯᑎᖏᑦ ᓱᒃᑯᑐᐊᕐᐸᑕ.
 • ᖃᐅᑕᒫᑦ ᑐᓴᕋᑦᓴᑖᕈᒪᔪᐃᑦ ᑎᒥᐅᔪᐃᑦ ᒪᓕᒐᕐᓅᓕᖓᔪᓂᒃ 
ᐊᒻᒪᓗ ᐃᕐᖃᑐᐃᕕᐅᑉ ᒪᓕᒐᖏᓐᓅᓕᖓᔪᓂᒃ.
 • ᓂᐅᕐᖁᓯᕐᓂᖅ ᐃᒥᐊᓗᓐᓂᒃ ᐋᖓᔮᓐᓇᑐᓂᓪᓗ 
ᐊᐅᓚᑕᐅᑦᓯᐊᖃᑦᑕᓕᕐᓗᑎᒃ.
 • ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᐃᓚᐅᑎᑦᓯᓯᐊᓲᖑᔪᓂᒃ 
ᐃᓄᓐᓂᒃ ᐃᓘᓐᓇᑎᓐᓂᒃ ᖃᑦᓯᑐᐃᓐᓇᓂᒃ ᐅᑭᐅᓕᓐᓂᒃ.
 • ᐋᕐᕿᒋᐊᕈᑎᑦᓴᓂᒃ ᓇᓗᓇᖕᖏᑐᒥᒃ ᐃᓪᓗᑖᕐᑎᓯᒍᓐᓇᑐᓂᒃ 
ᐊᑯᓐᓈᖀᓄᑦ.
 • ᐃᙯᓕᓴᕐᕕᒃ ᐱᓇᓱᐊᕈᓯᓕᐅᕐᓗᑎᒃ, ᐃᓄᓐᓄᑦ 
ᐱᕐᖃᔭᑦᓯᐊᖏᑦᑐᓄᓗᐊᖕᖑᐊᑦ.
 • ᐅᓐᓄᐊᒥ ᑲᒪᔨᑖᕈᒪᔪᐃᑦ ᐊᑦᑕᓇᕐᑎᓯᑦᑌᓕᔨᒥᒃ.
 • ᐃᓪᓗᓕᕆᔨᑦᓯᐊᒥᒃ ᓴᓇᓯᒪᑦᓯᐊᒪᖔᑕ ᓯᖁᒥᑦᓯᒪᔪᓂᒃ 
ᑲᒪᒍᓐᓇᓯᐊᕐᑐᒥᒃ.

ᓄᓇᓕᒃ (2)

ᓇᑭᑦ ᐱᔪᑦ
 > ᑐᑦᓯᐊᕕᒻᒥᒃ
 > ᐯᕆᑦᓯᕕᒻᒥᒃ
 > ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓂᒃ
 > ᐃᓄᓕᕆᔨᒃᑯᓂᒃ
 > ᐅᕕᒃᑫᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᐃᓚᒌᑦ ᑲᖏᕐᓱᐊᓗᑦᔪᐊᒥᐅᓕᒫᑲᓭᑦ ᐱᒻᒪᕆᐅᑎᑦᓯᓯᐊᕐᑐᑦ ᐃᓚᒌᓂᕐᒥᒃ ᐊᒻᒪᓗ 
ᐱᕈᕐᓭᓯᐊᕋᓱᓲᑦ ᐱᐊᕋᕐᒥᓂᒃ ᓇᓪᓕᓂᖃᑦᓯᐊᑐᒥᒃ ᐃᑲᔪᕝᕕᓴᖃᑦᓯᐊᑐᒥᓪᓗ. ᐃᓄᐃᑦ 
ᐃᑉᐱᒋᔭᓖᑦ ᐱᕈᕐᓭᓯᐊᕐᓂᖅ ᐊᑑᑎᑦᓯᐊᓲᖑᒻᒪᑦ ᐃᓕᓐᓂᐊᑎᑦᓯᓯᐊᕐᓂᒥᒃ ᐱᐊᕋᕐᒥᓂᒃ ᖃᓄᖅ 
ᐃᓅᓯᖃᑦᓯᕈᓐᓇᕋᔭᕐᒪᖔᑕ, ᐊᑑᑎᑦᓯᐊᓗᑎᒃ ᐊᓂᕐᓂᒥᒃ, ᐊᑑᑎᖃᑦᓯᐊᓗᑎᓪᓗ ᐱᒻᒪᕆᐅᔪᓂᒃ. 
ᐃᑉᐱᒋᔭᓖᑦ ᐃᓂᓪᓚᓯᐊᖃᑦᑕᓂᖅ ᐱᐊᕋᕐᒥᓂᒃ ᐱᒻᒪᕆᐅᑦᓯᐊᒪᑦ, ᑭᓯᐊᓂ ᐱᐊᕋᕐᒥᓂᒃ 
ᐱᔪᓐᓇᑎᑦᓯᓲᖑᒻᒥᔪᑦ ᐃᓕᑦᓯᒋᐊᓕᒥᒻᓂᒃ ᐊᑑᑎᔭᕐᒥᓂᒃ. ᑲᖏᕐᓱᐊᓗᑦᔪᐊᒥᐅᑦ ᐃᓱᒪᔪᑦ, 
ᐃᓄᓕᒫᑲᓭᑦ ᐊᖓᔪᕐᖄᖃᓯᒪᔪᑦ ᐃᑦᔭᕋᑦᓴᓯᐊᖑᔪᓂᒃ, ᐊᒻᒪᓗ ᐃᓕᑦᓯᓯᒪᔪᕕᓂᐅᕈᑎᓪᓗ 
ᓯᕗᓕᕐᑎᐅᓂᕐᒥᒃ ᐱᒻᒪᕆᐅᓯᐊᑐᓂᓪᓗ ᐊᖓᔪᕐᖄᒥᓂᒃ ᐱᐊᕋᐅᑎᓪᓗᑎᑦ , 
ᐱᒍᓐᓇᓕᐅᒪᓯᒪᓚᕿᔪᑦ ᐊᒻᒪᓗ ᐱᒍᓐᓇᓕᐅᒥᓯᒪᓚᕿᑦᓱᑎᒃ ᓯᕗᓕᕐᑎᐅᓂᕐᒥᒃ.

ᐯᕆᑦᓯᕖᑦ ᐱᕕᑦᓴᐅᓯᐊᕐᑐᑦ ᐱᐊᕋᕐᓄᑦ ᐊᑑᑎᖃᑦᓯᐊᒪᑕ, ᐊᖓᔪᕐᖄᓄᓗᐊᖕᖑᐊᑦ 
ᐱᓇᓱᑦᑎᓄᑦ.

ᐃᓚᒌᑦ ᐱᕕᑦᓴᐅᓯᐊᕐᑐᑦ ᐊᖓᔪᕐᖄᕆᔭᐅᔪᓄᑦ. ᐃᓚᒌᑦ ᐊᖏᔫᕈᓇᐅᓲᑦ, ᐊᒻᒪᓗ ᐃᓚᒌᑦ 
ᐃᑲᔪᕐᑎᒌᓲᑦ ᐱᕈᕐᓭᓂᕐᒧᑦ ᐱᐊᕋᕐᓂᒃ. ᐊᑖᑕᑦᓯᐊᓗ ᐊᓈᓇᑦᓯᐊᓗ ᐊᑑᑎᖃᑦᓯᐊᑐᑦ, 
ᐃᓱᒪᒋᓗᒋᑦ ᐃᕐᖑᑕᕐᒥᓂᒃ ᐃᑲᔪᓲᑦ, ᐅᖃᐅᑦᔨᓲᖑᒻᒥᔪᑦ ᖃᓇᐃᓘᕐᑐᓴᐅᒻᒪᖔᑕ, 
ᑲᒪᑦᓯᐊᓲᖑᑦᓱᑎᓪᓗ ᐃᕐᖑᑕᕐᒥᓂᒃ. ᐱᕈᕐᓭᒍᓯᓕᒫᑦᓯᐊᑲᓭᑦ ᐱᐊᕋᕐᓂᒃ ᐃᓕᑦᓯᔭᐅᓲᑦ 
ᐊᑖᑕᑦᓯᐊᒥᓂᒃ ᐊᓈᓇᑦᓯᐊᒥᓂᓪᓗ.

ᐊᖓᔪᕐᖄᕆᔭᐅᔪᑦ ᐱᔪᓐᓇᓯᐊᕐᒥᔪᑦ ᖃᓄᐃᑦᑐᑐᐃᓐᓇᓂᒃ ᐱᕕᑦᓴᓂᒃ ᓄᓇᓕᒻᒥ 
ᐃᑲᔪᕈᓐᓇᓯᐊᕐᑐᓂᒃ, ᐅᑯᐊ ᐆᑦᑑᑎᒋᓗᒋᑦ SIPPE ᐸᕐᓇᓯᒪᐅᑎᖓ, ᐸᕐᓇᓯᒪᐅᑎᒃ ᐃᑲᔪᓲᑦ 
ᐱᐊᕌᐱᓐᓂᒃ ᐱᕈᕐᓂᖏᓐᓄᑦ, ᐳᓛᕆᐊᕐᑕᐅᓂᖅ ᐊᓂᕐᕋᒥᓂ ᐁᑉᐸᖃᕐᑎᑕᐅᒐᓛᐱᓂᕐᒧᑦ, 
ᐳᓛᕆᐊᕐᑕᐅᓂᖅ ᐊᓂᕐᕋᒥᓂ ᖃᐅᑕᒫᕐᓅᓕᖓᔪᓂᒃ, ᐅᖄᖃᑎᒋᔭᐅᓂᖅ ᐅᕕᒃᑫᑦ 
ᓴᐳᒻᒥᔨᒃᑯᖏᓐᓄᑦ, ᓱᖃᑦᓯᓃᓪᓗ ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓂᒃ.

ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓ ᓇᑯᕆᔭᐅᑦᓯᐊᓲᖅ ᐊᖓᔪᕐᖄᕆᔭᐅᔪᓄᓪᓗᐊᖑᐊᑦ, ᑮᑕ 
ᐁᑦᑐᐃᓲᖑᒻᒪᑕ ᐃᓕᓐᓂᐊᕋᑦᓴᓂᒃ ᐱᕈᕐᓭᓯᐊᕐᓂᒨᓕᖓᔪᓂᒃ ᐱᐊᕋᕐᒥᓂᒃ ᐊᑑᑎᑦᓯᐊᑐᓂᒃ 
ᐃᓄᐃᑦ ᐃᓕᕐᖁᓯᖏᓐᓂᒃ, ᐅᖄᖃᑎᖃᑦᓯᐊᓲᖑᑦᓱᑎᓪᓗ ᓇᓗᓇᖕᖏᑐᒥᒃ ᑐᖕᖓᓇᕐᑐᒥᓪᓗ.

ᐃᑲᔪᑐᐃᓐᓇᓲᖑᖕᖏᑐᖅ ᐊᖓᔪᕐᖄᕆᔭᐅᔪᓂᒃ, ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓ ᐊᓯᐊᓂᒃ 
ᐊᑑᑎᖃᕐᒥᔪᖅ, ᓇᔪᕐᓯᕕᑦᑖᑎᑦᓯᓲᖑᒻᒥᔪᖅ ᓴᐳᒻᒥᓂᖃᑦᓯᐊᑐᒥᒃ ᐱᐊᕋᕐᓄᑦ ᐃᓚᒌᖏᑦ 
ᐱᓀᓗᑕᖃᓕᑐᐊᕋᒥᒃ. ᐱᐊᕃᑦ ᑲᒪᕆᔭᐅᑦᓯᐊᓲᑦ ᐃᓚᒌᖏᑦ ᐋᕐᕿᒌᕐᑐᕕᓂᐅᑉᐸᑕ 
ᐱᓀᓗᑕᖏᓐᓂᒃ. ᑕᒪᓐᓇ ᐱᐊᕋᕆᔭᐅᔪᓂᒃ ᐊᕐᓵᑕᐅᑦᑌᓕᓲᖅ ᐃᓚᒥᓂᒃ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᒥᓱᐃᑦ ᐊᕐᓀᑦ ᐊᑑᑎᓲᑦ ᓱᖃᑦᓯᓂᕐᓂᒃ ᖃᕐᒫᐱᐅᑉ 
ᐃᓚᒌᑦ ᐃᓪᓗᔪᐊᖓᓂ.

 + ᐊᖑᑏᑦ ᐱᔪᓐᓇᓯᐊᕐᑐᑦ ᐅᖄᖃᑎᖃᕐᓂᒥᒃ ᐊᖑᑎᒥᒃ 
ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓂ.

 − ᐊᖑᑏᑦ ᐊᑑᑎᑦᓯᐊᓲᖑᖕᖏᑐᑦ ᐃᓚᒌᑦ 
ᐊᑑᑎᓕᑐᐊᕐᐸᑕ ᓱᖃᑦᓯᓂᕐᓂᒃ.

 − ᐊᒥᓱᐃᑦ ᐃᓄᐃᑦ ᐃᑉᐱᒋᔭᓖᑦ ᐃᓄᐃᑦ 
ᐳᓛᕆᐊᑦᓯᐊᓲᖑᒍᓐᓀᒪᑕ ᐅᓪᓗᒥᐅᓕᕐᑐ 
ᐳᓛᕆᐊᑦᓯᐊᖃᑦᑕᓂᕐᓴᐅᑎᓪᓗᒋᑦ. ᐅᓪᓗᐃᑦ 
ᕿᑲᕐᓀᖑᖕᖏᑐᓂᒃ, ᐃᓄᐃᑦ ᐊᓂᕐᕋᓯᒪᓂᕐᓴᐅᓲᑦ, 
ᐊᒻᒪᓗ ᐃᓚᒌᑦ ᖃᓂᑕᕇᑦᓯᐊᕈᓐᓀᑐᑦ ᑌᑦᓱᒪᓂ 
ᖃᓂᑕᕇᑦᓯᐊᓯᒪᑎᓪᓗᒋᑦ.

 − ᐃᓚᖏᑦ ᐊᖓᔪᕐᖄᕆᔭᐅᔪᑦ, 
ᐊᑦᓱᕈᕐᓇᑐᒃᑰᓗᐊᕈᑎᒋᓯᒪᔭᖏᓐᓄᑦ ᐃᓅᓯᕐᒥᓂᒃ 
ᐊᑦᑐᐃᒪᕆᑦᑐᑦ ᐃᒻᒥᓂᖅᓲᓱᑦᓴᖏᓂᒃ 
ᐊᑦᓱᕈᕐᓇᑐᒃᑰᑎᑕᐅᓚᕿᑦᓱᑎᒃ ᐱᕈᕐᓭᓯᐊᕐᓂᒥᒃ ᐱᐊᕋᕐᒥᓂᒃ. 
ᐊᒥᓱᐃᑦ ᐱᐊᕃᑦ ᐊᑦᑐᐊᑌᓕᓂᕐᒥᒃ ᐊᒻᒪᓗ 
ᐱᑦᓯᐊᖏᑦᑑᒍᓐᓇᓚᕿᑦᓱᑎᓪᓗ.

 − ᐊᖑᑏᑦ ᐊᑦᑐᑕᐅᒻᒪᕆᑦᑐᑦ ᐃᓄᐃᑦ ᐃᓅᓯᖏᑦ 
ᐊᓯᑦᔨᕙᕐᔪᐊᓯᒪᓕᕐᒪᑕ ᐊᒻᒪᓗ ᐃᑉᐱᒋᔭᓖᑦ 
ᐊᓯᐅᔨᔪᕕᓂᐅᓂᕐᒥᒃ ᐊᑑᑎᓂᖏᓐᓂᒃ ᐃᓚᒌᒥᓂ.

ᐃᓄᐃᑦ 
ᐱᒍᒪᔭᖏᑦ

 • ᐸᕐᓇᓯᒪᐅᑎᑖᕈᒪᔪᑦ ᐃᓕᓐᓂᐊᑎᑦᓯᒍᓐᓇᕋᔭᕐᑐᓂᒃ ᐃᓄᐃᑦ 
ᐊᑦᓱᕈᕐᓇᑐᒃᑰᓗᐊᕈᑎᒋᓯᒪᔭᖏᓐᓄᑦ ᐁᑦᑐᑕᐅᖃᑦᑕᑐᖅ 
ᑭᖑᕚᕇᓄᑦ ᖃᓄᖅ ᐊᑦᑐᐃᓗᑐᕈᓐᓇᒪᖔᑕ ᐱᐊᕋᕐᓂᒃ, 
ᑖᒃᑯᐊ ᐃᓕᓐᓂᐊᕋᑦᓭᑦ ᖃᓪᓗᓈᓅᓕᖓᓗᑎᒃ ᐱᒻᒪᕆᐅᔪᓂᒃ 
ᐱᓇᓱᒐᓕᓐᓂᒃ ᐃᓕᓐᓂᐊᑎᑦᓯᔨᓄᓪᓗ, ᐊᒻᒪᓗ 
ᐃᓗᐅᑎᑕᐅᓗᑎᒃ ᐸᕐᓇᓯᒪᐅᑎᓄᑦ ᓱᒃᑯᑌᓕᓂᕐᒨᓕᖓᔪᓄᑦ.

 • ᐃᑲᔪᕐᕕᓴᑖᕐᑎᑕᐅᓂᕐᓴᐅᓗᑎᒃ 
ᐱᕕᑦᓴᑖᕐᑎᑕᐅᓂᕐᓴᐅᓗᑎᓪᓗ ᐊᖓᔪᕐᖄᕆᔭᐅᔪᑦ 
ᐱᓀᓗᑕᓖᑦ ᐅᐃᕆᓯᒪᐅᑎᓅᓕᖓᔪᓂᒃ.

 • ᐃᓚᒌᑦ ᓂᖏᐅᓱᓖᓪᓗ ᐅᖄᖃᑎᖃᕈᓐᓇᑎᑕᐅᕐᓗᑎᒃ 
ᐃᓄᑐᖃᕐᓂᒃ.

 • ᐊᖑᑏᑦ ᐊᑑᑎᓂᕐᓴᐅᓕᕐᓗᑎᑦ ᓱᖃᑦᓯᓂᕐᓂᒃ.

 • ᓱᓇᓱᐊᕈᑎᑦᓴᓂᒃ ᐱᒍᓐᓇᓯᑎᑦᓯᓂᕐᒧᑦ ᐊᖑᑎᓂᒃ 
ᐊᑖᑕᒋᔭᐅᔪᓂᓪᓗ.

ᐃᓚᒌᑦ (2)



9

ᐃᓅᓂᖅ

ᓇᑭᑦ ᐱᔪᑦ
 > ᓄᓇᓕᐅᑉ ᐋᓂᐊᓯᐅᕐᑎᖓᓂᒃ
 > ᑯᐊᐸᐅᑉ ᓂᐅᕕᕐᓂᐊᕕᖓᓂᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᖃᑉᑯᓂᒃ Hub (the)
 > ᓄᓇᓕᐅᑉ ᐱᓇᓱᑦᑎᖓᓂᒃ
 > ᒥᕐᖑᐃᓯᕐᕕᓂᒃ
 > ᓄᓇᓕᐅᑉ ᑲᕙᒫᐱᖓᓂᓪᓗ
 > ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᒃ
 > ᖃᕐᒫᐱᒃ ᐃᓚᒌᑦ ᐃᓪᓗᔪᐊᖓᓂᒃ
 > ᐃᓕᓐᓂᐊᕕᒻᒥᒃ
 > ᐅᕕᒐᕐᑐᐃᑦ ᑲᑎᒪᔨᐊᐱᖏᓐᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᒃ

ᓄᓇᓕᐅᑉ ᓲᖑᓂᖏᑦ
ᓄᓇᓕᒃ ᐃᑉᐱᒋᔭᓖᑦ ᐳᐃᕈᕐᑌᓕᓂᖅ ᐊᑑᑎᑦᓯᐊᖃᑦᑕᓂᕐᓗ ᐃᓄᐃᑦ ᐃᓕᕐᖁᓯᖏᓐᓂᒃ 
ᐱᒻᒪᕆᐅᑦᓯᐊᒪᑦ. ᓱᖃᑦᓯᓃᑦ ᐊᑐᐃᓐᓇᕈᕐᑎᑕᐅᓲᑦ ᖃᐅᑕᒫᑦ ᐊᓕᐊᓲᑕᕆᓂᕐᒧᑦ ᐊᑑᑎᒋᐊᒥᒃ 
ᐃᓄᐃᑦ ᐃᓕᕐᖁᓯᖏᓐᓂᒃ ᓲᓱᑦᓴᓂᕐᒧᓗ ᐃᓄᐃᑦ ᐃᓅᓯᖃᕐᓂᖏᓐᓂᒃ. ᐅᓇ ᐆᑦᑑᑎᒋᓗᒍ, 
ᐃᓕᓐᓂᐊᕕᒃ ᐊᑕᐅᓯᕕᑦᓱᓂ ᐊᕐᕌᒍᑕᒫᑦ ᐱᓇᓱᐊᕈᓯᖃᓲᑦ ᐱᑦᔪᑎᒋᑦᓱᒍ ᐃᓄᐃᑦ 
ᐃᓕᕐᖁᓯᖏᑦ. ᐊᒻᒪᓗ ᐃᓚᐅᑎᓗᒍ, ᐃᓄᑐᙯᑦ ᐳᓛᕆᐊᕐᑐᓲᑦ ᐃᓕᓐᓂᐊᑎᓂᒃ 
ᐅᖄᒋᐊᕐᑐᓱᑎᒃ ᐃᓄᐃᑦ ᐃᓕᕐᖁᓯᖏᓐᓂᒃ. ᐃᓄᐃᑦ ᐅᐱᒍᓱᑦᑐᑦ ᐳᐊᓐᓈᓯᓕᐅᖏᓐᓇᓲᖑᒻᒪᑕ 
ᑐᑦᑐᕕᓂᕐᓂᒃ. ᑎᒥᐅᔪᐃᑦ ᑲᑎᖕᖓᓯᑉᐸᑕ, ᑐᐲᑦ ᑐᑉᐱᑎᕐᑕᐅᓲᑦ, ᓴᓇᔭᐅᖕᖑᐊᑐᕕᓃᑦ 
ᓄᐃᑎᑕᐅᓲᑦ, ᐊᒻᒪᓗ ᐃᓄᑐᙯᑦ ᐅᓂᒃᑳᓲᑦ ᐅᓂᒃᑳᓂᒃ, ᓄᓇᒥᒃ, ᐱᕈᕐᑐᔭᓂᒃ, ᐆᒪᔪᕐᓂᓪᓗ. 
ᐃᓄᐃᑦ ᐃᑉᐱᒋᔭᓖᑦ ᑖᒃᑯᐊ ᓱᓇᓱᐊᕈᑎᑦᓭᑦ ᐱᒻᒪᕆᐅᑦᓯᐊᒪᑕ.

ᐃᓄᐃᑦ ᐃᓕᕐᖁᓯᖏᑦ ᐊᑑᑎᔭᐅᑦᓯᓲᑦ ᓄᓇᓕᒻᒥ, ᐃᓄᐃᑦ ᐃᑉᐱᒋᔭᓖᑦ 
ᐊᐅᓚᑦᓯᒍᓐᓇᓯᐊᕐᓂᒥᒃ ᓴᐳᒻᒥᒍᓐᓇᓯᐊᕐᓂᒥᓪᓗ ᓄᓇᒥᒃ ᐊᒻᒪᓗ ᑕᑯᓐᓇᕈᓐᓇᓯᐊᕐᓂᖏᓐᓂᒃ 
ᓯᕗᓂᑦᓴᓯᐊᒥᒃ.

ᐃᓄᐃᑦ ᐅᐱᒍᓱᑦᑐᑦ ᐃᓄᐃᑦ ᐃᓕᕐᖁᓯᖏᓐᓂᒃ ᐊᒻᒪᓗ ᐊᓕᐊᓱᓲᖑᒻᒥᔪᑦ 
ᐃᓕᓐᓂᐊᑎᑦᓯᒋᐊᒥᒃ ᐃᓄᐃᑦ ᐃᓕᕐᖁᓯᖏᓐᓂᒃ ᐊᓯᖏᓐᓄᑦ ᐊᓯᐊᓂᒃ ᓄᓇᓕᓐᓄᑦ. 
ᒥᕐᖑᐃᓯᕐᕖᑦ (ᑰᕈᕐᔪᐊᖅ ᐊᒻᒪᓗ ᐅᓕᑦᑕᓂᐅᔭᓕᒃ) ᐊᑑᑎᖃᑦᓯᐊᓂᕋᕐᑕᐅᓲᑦ ᓲᓱᑦᓴᓂᕐᒧᑦ 
ᐃᓄᐃᑦ ᐃᓕᕐᖁᓯᖏᓐᓂᒃ ᓲᓱᑦᓴᓂᕐᒧᓗ ᓱᖃᑦᓯᓂᕐᓂᒃ ᐊᑑᑎᔪᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ. ᐃᓄᐃᑦ ᓇᑯᕐᓴᓲᖑᒻᒥᔪᑦ ᑖᒃᑯᓂᖓ ᑮᑕ ᓄᓇᓕᐊᕐᑎᓯᒍᓐᓇᓲᖑᒻᒪᑕ.

ᐃᓄᑦᑎᑐᑦ ᐊᑑᑎᔭᐅᑦᓯᐊᖏᓐᓇᓲᖑᖏᓐᓇᑐᖅ, ᐱᒻᒪᕆᐅᑎᑕᐅᑦᓯᐊᒪᑦ ᐃᓄᐃᑦ 
ᐃᓅᓂᖏᓐᓄᑦ. ᐃᓄᑐᙯᑦ ᐃᑲᔪᓲᑦ ᐊᓯᐅᔨᑦᑌᓕᑎᑦᓯᓱᑎᒃ ᐃᓄᒃᑎᑐᑦ ᐊᒻᒪᓗ 
ᐊᓕᐊᓱᓲᖑᒻᒥᔪᑦ ᐃᓕᓐᓂᐊᑎᑦᓯᒋᐊᒥᒃ ᐅᖃᐅᓯᕐᓂᒃ ᐆᒪᔪᕐᓅᓕᖓᔪᓂᒃ ᐊᒻᒪᓗ 
ᐊᓐᓄᕌᕐᓅᓕᖓᔪᓂᒃ ᓄᓇᒨᓕᖓᔪᓂᓪᓗ. ᐊᖓᔪᕐᖄᕆᔭᖑᔪᑦ ᐅᑉᐱᓲᖑᒻᒥᔪᑦ 
ᐱᒻᒪᕆᐅᑦᓯᐊᒪᑦ ᐃᓕᓐᓂᐊᑎᑦᓯᒋᐊᒥᒃ ᐃᓄᒃᑎᑐᑦ ᐱᐊᕋᖏᓐᓂᒃ ᐊᒻᒪᓗ ᓇᓪᓕᒋᔭᐅᓲᑦ 
ᐃᓄᑦᑎᑐᑦ.

ᖃᐅᔨᒪᓂᖅ ᐃᓄᐃᑦ ᐅᓂᒃᑳᒐᖏᓐᓂᒃ ᐃᓕᕐᖁᓯᖏᓐᓂᓗ ᐱᒻᒪᕆᐅᑦᓯᐊᑐᑦ ᐃᓄᓕᒫᑲᓴᓄᑦ, 
ᐊᒻᒪᓗ ᐊᒥᓱᐃᑦ ᐃᓕᓐᓂᐊᒐᑦᓭᑦ ᐃᓕᓐᓂᐊᑎᑕᐅᓲᑦ ᐅᕕᒐᕐᑐᐃᑦ ᐅᖄᖃᑎᖃᓕᑐᐊᕋᒥᒃ 
ᐃᓄᑐᖃᕐᓂᒃ. ᐱᐊᕃᓪᓗ ᐅᕕᒐᕐᑐᐃᓗ ᐃᓕᑦᓯᓲᖑᒻᒥᔪᑦ ᐃᓄᐃᑦ ᐃᓕᕐᖁᓯᖏᑦᑕ 
ᐊᐅᓚᑕᖏᓐᓂᒃ. ᐃᓄᐃᑦ ᐃᑉᐱᒋᔭᓖᑦ ᐅᐱᒍᓱᓐᓂᒥᒃ ᐊᓕᐊᓱᓐᓂᒥᓪᓗ ᖃᐅᔨᒪᑦᓯᐊᓂᕐᒥᒃ 
ᓄᐃᑦᓯᔪᕕᓂᐅᒋᐊᒥᓪᓗ ᐱᒍᓐᓇᐅᑎᑦᓯᐊᓂᒃ.

ᒥᕐᓱᕕᒃ ᐱᒻᒪᕆᐅᑦᓯᐊᑐᖅ ᓄᓇᓕᒻᒥ ᐊᒻᒪᓗ ᐃᓂᑦᓯᐊᖑᓂᕋᕐᑕᐅᓲᖑᒻᒥᔪᖅ ᐅᕕᒐᕐᑐᓄᑦ 
ᐃᓕᓐᓂᐊᓂᕐᒧᑦ ᒥᕐᓱᒋᐊᒥᒃ ᐅᕝᕙᓘᓐᓃᑦ ᖃᓄᖅ ᓴᓗᒻᒪᓴᑦᓯᐊᕈᓐᓇᕋᔭᕐᒪᖔᑕ ᕿᓰᓐᓂᒃ. 
ᐃᓕᑦᓯᓯᐊᕈᓐᓇᑐᑦ ᐃᓕᓐᓂᐊᕋᑦᓴᓄᑦ ᐅᕝᕙᓘᓐᓃᑦ ᒥᕐᓱᒋᐅᕐᓴᑎᑕᐅᓗᑎᒃ ᒥᕐᓱᓕᓂᐅᔪᓄᑦ.

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᐱᔪᓐᓇᐅᑎᖃᑦᓯᐊᑐᑦ ᐃᓄᑐᖃᕐᓄᑦ 
ᐃᓕᓐᓂᐊᑎᑕᐅᒋᐊᒥᒃ ᐃᓄᐃᑦ ᐃᓕᕐᖁᓯᖏᑦᑕ 
ᐊᐅᓚᑕᖏᓐᓂᒃ.

 + ᐊᕐᓀᑦ ᐊᑑᑎᑦᓯᐊᓲᑦ ᒥᕐᓱᕕᒻᒥᒃ.

 − ᐊᒥᓱᐃᑦ ᐅᕕᒐᕐᑐᐃᑦ ᐅᓇᒻᒥᒍᓱᖕᖏᑐᑦ ᒪᙯᒋᐊᕐᑐᒋᐊᒥᒃ 
ᐊᓯᖏᓐᓂᒃ ᐅᓇᒻᒥᒍᓱᒃᒥᒍᓱᖔᕐᓱᑎᒃ ᓱᖃᑦᓯᓂᕐᓂᒃ.

 − ᐊᕐᓀᑦ ᑲᑐᑦᔨᖃᑎᒌᓐᓂᖏᑦ ᖃᐅᑕᒫᑦ ᐊᑐᐃᓐᓇᐅᓲᑦ 
ᐃᓕᓐᓂᐊᑎᑦᓯᒋᐊᒥᒃ ᐃᓅᓱᑦᑐᓂᒃ ᐊᕐᓇᓂᒃ 
ᐸᓂᕐᑎᓯᒋᐅᕐᓴᓂᕐᒥᒃ ᐅᕝᕙᓘᓐᓃᑦ ᐋᓐᓄᕌᓕᐅᕐᓂᒥᒃ.

 − ᐊᖑᑏᑦ ᐱᕕᑦᓴᖃᑦᓯᐊᖏᑦᑐᑦ ᐊᑑᑎᒋᐊᒥᒃ ᐃᓄᐃᑦ 
ᐃᓕᕐᖁᓯᖏᑦᑕ ᓱᖃᑦᓯᓂᖏᓐᓂᒃ ᐅᓐᓄᓴᒃᑯᑦ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐱᔪᓐᓇᐅᑎᓂᒃ ᖃᐅᑕᒫᕐᒨᓕᖓᔪᓂᒃ 
ᐃᓕᓐᓂᐊᑎᑦᓯᒍᓐᓇᕋᔭᕐᑐᓂᒃ ᐃᓄᐃᑦ ᐃᓕᕐᖁᓯᖏᑦᑕ 
ᐊᐅᓚᑕᖏᓐᓂᒃ ᐅᕕᒐᕐᑐᓄᑦ, ᐅᓇ ᐆᑦᑑᑎᒋᓗᒍ 
ᐅᕕᒐᕐᑐᐃᓗ ᐃᓄᑐᙯᓪᓗ ᑲᑎᐅᑎᖃᑦᑕᓗᑎᒃ.

 • ᕿᔪᓕᕆᕕᑦᑖᕈᒪᔪᑦ.

 • ᑕᑯᓯᒪᓂᖅ ᐊᒥᓲᓂᕐᓴᓂᒃ ᐃᓄᓐᓂᒃ ᐊᑑᑎᔪᓂᒃ 
ᐃᓄᐃᑦ ᐃᓕᕐᖁᓯᖏᑦᑕ ᓱᖃᑦᓯᓂᖏᓐᓂᒃ ᖃᐅᑕᒫᑦ 
ᐃᓕᑦᓯᓯᒪᑦᓯᐊᖁᑦᓱᒋᑦ ᐅᕕᒐᕐᑐᐃᑦ.

ᐃᓅᓂᖅ (2)

ᓇᑭᑦ ᐱᔪᑦ
 > ᐊᑭᓚᓴᑲᓪᓚᒃᐃᓄᑐᙯᑦ 
ᐃᓪᓗᔪᐊᖓᓂᒃ

 > ᓄᓇᓕᐅᑉ ᐱᖕᖑᐊᕕᖓᓂᒃ
 > ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᑯᐊᐸᐅᑉ ᓂᐅᕕᕐᓂᐊᕕᖓᓂᒃ
 > ᐯᕆᑦᓯᕕᒻᒥᒃ
 > ᐆᒪᔪᕐᓂᐊᑎᓂᒃᑯᑦ 
ᐃᑲᔪᕐᓯᕕᖓᓂᒃ

 > ᓄᓇᒥ ᑎᒍᒥᐊᕐᑏᑦ ᓂᕆᕕᖓᓂᒃ
 > ᓄᐊᑕᓐᑯᓂᒃ
 > ᖃᕐᒫᐱᒃ ᐅᑉᐃᓚᒌᑦ 
ᐃᓪᓗᔪᐊᖓᓂᑦᒃ

 > ᐃᓄᓕᕆᔨᒃᑯᓂᒃ
 > ᐅᕕᒐᕐᑐᐃᑦ ᑲᑎᖕᖓᔨᐊᐱᖏᓐᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᓄᓇᓕᒃ ᐱᔪᓐᓇᑕᓕᒫᕐᒥᓂᒃ ᓲᓱᑦᓴᕋᓱᓲᖅ ᐊᒡᒍᐃᓂᕐᒥᒃ ᑮᑕ ᓄᓇᓖᑦ ᐱᒻᒪᕆᐅᑎᑦᓯᓯᐊᕐᒪᑕ 
ᑕᒪᑐᒥᖓ. ᐊᒥᓱᐃᑦ ᐃᓄᐃᑦ ᑐᓴᐅᑎᒃᑰᓲᑦ ᐆᒪᔪᕐᓂᐊᕇᕐᑐᕕᓂᐅᑉᐸᑕ ᐊᒻᒪᓗ 
ᓂᕿᑐᐃᓐᓇᑖᕈᒪᔪᓄᑦ ᐁᑦᓯᒍᓐᓇᓂᕃᑦᓱᑎᒃ.

ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ (HSP) ᐃᑉᐱᒍᓱᑦᓯᐊᕋᓱᓲᑦ ᓂᕿᑐᐃᓐᓇᖃᑦᓯᐊᕋᓗᐊᕐᒪᖔ 
ᓄᓇᓕᓐᓄᑦ. ᖃᐅᑕᒫᑦ ᐃᖃᓗᕕᓂᖃᓲᑦ ᓄᓇᓕᐅᑉ ᖁᐊᖃᐅᑎᐊᓗᖓᓄᑦ, ᐊᒻᒪᓗ 
ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ ᓂᐅᕕᓲᖅ ᑐᑦᑐᕕᓂᕐᓂᒃ ᐊᓯᖏᓐᓂᒃ ᓄᓇᓕᓐᓂᒃ 
ᓂᕿᑐᐃᓐᓇᑖᕐᑎᓯᓂᕐᒧᑦ ᓄᓇᓕᓐᓂᒃ. ᓄᓇᓕᒃ ᓄᓇᕆᑦᓯᖏᓐᓇᖃᑦᑕᒪᑦ, ᐆᒪᔪᕐᓂᐊᒃᑯᑦ 
ᐃᑲᔪᕐᓯᕕᖓ ᓂᕿᑐᐃᓐᓇᑖᕐᑎᓯᓲᖑᒻᒥᔪᖅ ᐃᑉᐱᒍᓱᑦᓯᐊᓂᕐᒧᑦ ᐃᓄᓕᒫᑦ 
ᓂᕿᑐᐃᓐᓇᑖᕐᑎᑕᐅᑦᓯᐊᕋᓗᐊᕐᓂᒪᖔᑕ. ᐊᒥᓱᐃᑦ ᐃᓄᐃᑦ ᐱᔪᓐᓇᑎᑕᐅᓲᑦ 
ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᑕ ᐱᕕᑦᓴᖏᓐᓂᒃ.

ᓄᓇᓕᐅᑉ ᓂᕆᕕᖓ ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓃᑦᓱᓂ ᓇᑯᕆᔭᐅᑦᓯᓲᖅ ᓄᓇᓕᓐᓄᑦ.

ᑯᐊᐸᒃᑯᑦ ᖃᐅᔨᒪᑦᓯᐊᑐᑦ ᐃᓚᖓᓂᒃ ᓂᕿᑐᐃᓐᓇᖃᑦᓯᐊᓲᖑᒻᒪᑦ ᐊᒻᒪᓗ ᐃᓚᖓᓂᒃ 
ᐆᒪᔪᖃᑦᓯᐊᓲᖑᖕᖏᒪᑦ ᓄᓇᓕᐅᑉ ᓴᓂᐊᓂ. ᓂᐅᕕᓲᑦ ᐊᓪᓚᖑᐊᓂᒃ ᒪᑦᑕᒥᓪᓗ ᓄᓇᕗᒻᒥᑦ 
ᐱᔪᒥᑦ ᐃᓄᓐᓂᒃ ᐱᔪᓐᓇᓯᐊᖁᔨᑦᓱᑎᒃ ᓂᕿᑐᐃᓐᓇᓂᒃ.

ᐆᒪᔪᕐᓂᐊᑏᑦ ᐊᒡᒍᐃᓂᑦᓯᐊᓲᑦ ᐆᒪᔪᕐᑕᕕᓂᖏᓐᓂᒃ ᐃᓄᑐᙯᑦ ᐃᓪᓗᔪᐊᖓᓄᑦ. ᓄᓇᓕᐅᑉ 
ᐋᓐᓂᐊᓯᐅᕐᑎᖓ ᐊᑐᐃᓐᓇᕈᕐᑎᓯᓲᖑᒻᒥᔪᖅ ᓂᕆᖃᑎᖃᕐᓂᒥᒃ ᐃᓄᑐᖃᕐᓄᑦ.

ᐊᐅᓪᓚᓴᕐᓂᖅ ᐃᖃᓗᓐᓂᐊᓂᕐᓗ ᐊᓕᐊᒋᔭᐅᑦᓯᐊᓲᒃ ᐊᒥᓱᓄᑦ ᐃᓄᓐᓄᑦ. ᐊᒥᓱᐸᐅᔮᓗᓐᓂᒃ 
ᑕᓯᓕᒃ ᓄᓇᓕᐅᑉ ᓴᓂᐊᓂᒃ, ᐊᒻᒪᓗ ᓇᓗᓇᖕᖏᓯᐊᕐᑐᖅ ᐊᐅᓪᓚᓴᕆᐊᕐᓂᖅ 
ᐃᖃᓗᓐᓂᐊᓂᕐᓗ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ, ᐋᓈᓇᒋᔭᐅᔪᑦ ᐊᑕᐅᓯᐅᑦᓱᑎᒃ ᐱᕈᕐᓭᓲᑦ 
ᐱᐊᕋᕐᒥᓂᒃ, ᐃᓚᒌᓪᓗ ᓯᕗᓪᓕᐅᑎᑕᐅᓲᑦ ᐆᒪᔪᕐᓂᐊᑎᒃᑯᑦ 
ᐃᑲᔪᕐᓯᕕᖓᓂᒃ ᓂᕿᑐᐃᓐᓇᑖᕐᑎᓯᓂᕐᒧᑦ. 
ᓂᕿᑐᐃᓐᓇᖃᑦᓯᐊᖏᑐᐊᕐᐸᑦ, ᐃᓄᑐᙯᑦ ᑭᓯᐊᓂ 
ᓂᕿᑐᐃᓐᓇᑖᕐᑎᑕᐅᓲᑦ.

 + ᓄᓇᓖᑦ ᐃᑲᔪᑦᓯᐊᓲᑦ ᐃᓄᑐᖃᕐᓂᒃ ᑳᖁᔨᖕᖏᓱᑎᒃ.

 + ᐱᐊᕃᑦ ᐯᕆᑦᓯᕕᒻᒥ ᓂᕆᒃᑲᑕᐅᓲᑦ ᓂᕿᑐᐃᓐᓇᓂᒃ.

 − ᓄᓇᓖᑦ ᐊᑦᑐᑕᐅᒪᔪᑦ ᕿᓚᓗᒉᑦ ᖃᑦᓯᕌᕆᐊᖃᕐᓂᖏᑦᑕ 
ᑐᕌᒐᖏᓐᓄᑦ.

 − ᖃᓪᓗᓈᑦ ᐆᒪᔪᕐᓂᐊᑐᐊᕐᐸᑕ ᐊᐅᓪᓚᓴᕆᐊᑐᐊᕐᐸᑕᓘᓐᓃᑦ 
ᕆᐊᖃᖕᖏᑐᐊᕈᑎᒃ ᐃᖁᔭᒃᑯᑦ ᑕᒪᓐᓇ 
ᐱᓀᓗᑕᐅᓪᓗᑑᓂᕋᕐᑕᐅᓲᖅ ᓄᓇᓕᒻᒥ.

 − ᐃᓄᐃᑦ ᐃᑉᐱᒍᓱᓕᕐᑐᕕᓃᑦ ᐊᒥᓱᐃᑦ ᓄᓇᓖᑦ ᐊᐅᒃᑯᑦ 
ᐱᑕᑦᓴᕆᓗᐊᕐᓂᖏᓐᓂᒃ, ᐊᒻᒪᓗ ᐃᑉᐱᒋᔭᓖᑦ ᐱᑦᔪᑎᒋᑦᓱᒋᑦ 
ᖃᓪᓗᓈᑦ ᓂᕿᖏᓐᓄᑦ.

 − ᐊᒥᓱᐃᑦ ᐅᕕᒐᕐᑐᐃᑦ ᒪᒪᕐᓴᓂᕐᓴᐅᓲᑦ ᓂᕿᑦᓯᐊᖑᖕᖏᑐᓂᒃ 
ᐊᒻᒪᓗ ᕿᑲᑲᓪᓚᑐᒥᒃ ᐃᓅᓯᖃᕐᓱᑎᒃ.

ᐃᓄᐃᑦ 
ᐱᒍᒪᔭᖏᑦ

 • ᓄᓇᓕᒃ ᖁᐊᖃᐅᑎᐊᓗᑦᑖᑎᑕᐅᓗᓂ ᓄᑖᒥᒃ 
ᐊᒻᒪᓗ ᓂᕿᑐᐃᓐᓇᓂᒃ ᓇᑲᑎᕇᒍᑎᕐᒥᒃ.

 • ᓄᓇᐅᔭᒥᒃᐃᓪᓗᔪᐊᒥᒃ ᐊᒻᒪᓗ ᐃᖃᓗᓕᕆᕕᒻᒥᒃ 
ᐱᕈᕐᓭᓂᕐᒧᑦ ᐃᖃᓗᓐᓂᒃ.

 • ᒪᓕᒉᑦ ᐱᒻᒪᕆᐅᑎᑕᐅᓂᕐᓴᐅᓗᑎᒃ ᓄᕐᖃᑎᑦᓯᒐᓱᓐᓂᒧᑦ 
ᐆᒪᔪᕐᓂᐊᓂᕐᒥᒃ ᐊᐅᓪᓚᓴᕆᐊᓂᒥᓪᓗ ᐃᖃᙳᓐᓂᐊᓂᒥᓪᓗ 
ᖁᔭᐅᖕᖏᑐᐊᖕᖏᑐᐊᕐᐸᑕ ᐱᖁᔭᒃᑯᑦ.

 • ᓱᓇᓱᐊᕈᑎᑦᓴᓂᒃ ᓲᓱᑦᓴᓂᕐᒧᑦ ᓂᕿᑦᓯᐊᓂᒃ ᐊᒻᒪᓗ 
ᓂᕿᑐᐃᓐᓇᑐᖃᑦᑕᓯᐊᕐᓂᒥᒃ.

 • ᑐᑭᑖᕋᓱᐊᓕᕋᒥᒃ ᐃᑉᐱᒍᓱᑦᓯᐊᓗᑎᒃ ᐱᔭᑦᓴᖃᕐᓂᒧᑦ 
ᖃᑦᓯᓂᒃ ᐆᒪᔪᕈᓐᓇᓂᕐᒧᑦ ᐋᕐᕿᑕᐅᒪᔪᕐᓄᑦ.

ᓇᑭᑦ ᐱᔪᑦ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᓕᐅᑉ ᐱᓇᓱᑦᑎᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᒥᕐᖑᐃᓯᕐᕕᓂᒃ
 > ᖃᕐᒫᐱᒃ ᐃᓚᒌᑦ ᐃᓪᓗᔪᐊᖓᓂᒃ
 > ᐃᓕᓐᓂᐊᕕᒻᒥᒃ
 > ᐅᕕᒐᕐᑐᐃᑦ 
ᑲᑎᖕᖓᔨᐊᐱᖏᓐᓂᓗ

ᓄᓇᓕᐅᑉ ᓲᖑᓂᖏᑦ
ᐃᓄᓕᒫᑲᓭᑦ ᓄᓇᓕᒻᒥ ᓄᓇᓕᐊᓲᑦ, ᐊᒻᒪᓗ ᐊᒥᓱᐃᑦ ᐃᓚᒌᑦ ᖃᐅᑕᒫᑦ ᒪᓕᑦᑎᓯᓲᑦ 
ᐱᐊᕋᕐᒥᓂᒃ ᒪᙯᕝᕕᒧᑦ, ᐊᐅᓪᓚᓴᕆᐊᖃᑕᐅᑎᑦᓱᒋᓪᓗ, ᐆᒪᔪᕐᓂᐊᖃᑕᐅᑎᑦᓱᒋᓪᓗ, 
ᐃᓕᓐᓂᐊᑎᑦᓱᒋᓪᓗ ᐃᓄᐃᑦ ᐱᐅᓯᑐᖃᖏᑦᑕ ᐱᒍᓐᓇᓯᐊᕐᑕᒥᓂᒃ, ᐃᖃᓗᓐᓂᐊᕆᐊᕐᑐᓯᑐᐊᕐᐸᑕ 
ᐊᐅᓪᓚᓴᕆᐊᕆᐊᕐᑐᓯᑐᐊᕐᐸᑕᓗ, ᐆᒪᔪᕐᓂᐊᕆᐊᕐᑐᓯᑐᐊᕐᐸᑕᓘᓐᓃᑦ , ᑌᑲᓂ 
ᐃᓕᓐᓂᐊᑎᑦᓯᓱᑎᒃ ᐃᓄᐃᑦ ᐃᓕᕐᖁᓯᖏᓐᓂᒃ. ᐃᓄᐃᑦ ᐱᔪᓐᓇᓯᐊᓲᖑᒻᒪᑕ 
ᓄᓇᕙᒋᐊᕐᓂᒥᒃ ᒪᙯᕝᕕᓂᓪᓗ ᓄᓇᓕᐅᑉ ᓴᓂᐊᓃᑦᑐᓂᒃ, ᐃᓄᐃᑦ ᑭᖕᖒᒪᑦᓯᓗᐊᓲᖑᖕᖏᑐᑦ 
ᐱᐅᒃᑯᑎᓂᒃ ᐊᒻᒪᓗ ᑕᒪᓐᓇ ᐊᑑᑎᔭᐅᑦᓯᐊᓲᖅ ᐅᕕᒐᕐᑐᓄᓪᓗ ᐃᓄᑐᖃᕐᓄᓗ.

ᐃᓄᐃᑦ ᐱᔪᓐᓇᓯᐊᕐᑐᑦ ᓄᓇᓕᐊᕐᓂᒧᑦ, ᐱᐅᒃᑯᑎᖃᖕᖏᑲᓗᐊᕐᐸᑕ. ᐅᑯᐊ ᐆᑦᑑᑎᒋᓗᒋᑦ, 
ᐅᕕᒐᕐᑐᐃᑦ ᑲᑎᖕᖓᔨᐊᐱᖏᑦ ᐊᑐᐃᓐᓇᕈᕐᑎᓯᓲᖅ ᓂᕆᕆᐊᕐᑐᓂᕐᒥᒃ ᓯᓚᒥ ᐊᒻᒪᓗ 
ᒪᙯᒋᐊᕐᑐᓂᕐᒥᒃ ᐅᕕᒐᕐᑐᓄᑦ, ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓ ᐊᑐᐃᓐᓇᕈᕐᑎᓯᓲᖅ 
ᓱᖃᑦᓯᓂᕐᓂᒃ ᓯᓚᒥ ᐃᓇᒻᒪᕆᓐᓄᑦ ᐃᓄᑐᖃᓄᓗ, ᒥᕐᓱᐃᕕᕐᓰᑦ ᐱᔪᓐᓇᓯᐊᕐᑎᓯᓲᑦ 
ᓄᓇᓕᓐᓄᑦ, ᐊᒻᒪᓗ ᓇᒻᒥᓂᖅ ᐃᓕᓐᓂᐊᕈᓐᓇᓂᕐᒥ ᐱᕕᑦᓴᖅ (IPL) ᐊᑐᐃᓐᓇᕈᕐᑎᑕᐅᓯᒪᔪᖅ 
ᕿᒧᑦᓯᒋᐊᕐᑐᑎᑦᓯᓲᖅ ᐃᓕᓐᓂᐊᑎᓕᒫᑦᓯᐊᓂᒃ ᐃᓕᓐᓂᐊᕆᐊᖕᖓᑐᓂᒃ ᐳᕐᑐᓂᓕᓐᓄᑦ 
ᐱᖓᓲᔪᕐᑐᒥᒃ. ᓄᓇᓕᐅᑉ ᐅᒥᐊᖓ ᐊᑐᕐᑕᐅᒍᓐᓇᓲᖑᒻᒥᔪᖅ ᓄᓇᓕᓐᓄᑦ ᐆᒪᔪᕐᓂᐊᕈᒪᔪᓄᑦ 
ᓄᓂᕙᕆᐊᕈᒪᔪᓄᓐᓘᓃᑦ ᑯᐊᓐᓂᓂᒃ. ᓄᓇᒥ ᑎᒍᒥᐊᕐᑎᑯᒃ ᓄᓇᓕᐅᑉ ᑲᕙᒫᐱᖓᓗ 
ᑮᓇᐅᔭᖃᕐᑎᓯᓲᑦ ᑖᒃᑯᓄᖓ ᓱᖃᑦᓯᓂᕐᓄᑦ ᓯᓚᒥ ᐃᑲᔪᕋᓱᓐᓂᒧᑦ ᐃᓄᓐᓂᒃ 
ᓄᓇᓕᐊᕈᑎᑦᓴᖃᖕᖏᑐᓂᒃ.

ᐊᒥᓱᓂᒃ ᓱᖃᑦᓯᓃᓂᓕᒃ ᐅᕕᒐᕐᑐᓄᑦ, ᐅᑯᐊ ᐆᑦᑑᑎᒋᓗᒋᑦ ᓂᕆᒋᐊᕐᑐᓂᖅ ᓯᓚᒥ ᐊᒻᒪᓗ 
ᒪᙯᒋᐊᕐᑐᓂᕐᓗ ᐅᐱᕐᖔᒥ, ᐃᓄᑐᙯᑦ ᐃᓚᐅᖃᑕᐅᒋᐊᕐᑐᓲᑦ ᐃᓕᓐᓂᐊᑎᑦᓯᓱᑎᒃ ᓄᓇᐅᑉ 
ᒥᑦᓵᓄᑦ ᐅᕕᒐᕐᑐᓄᑦ. ᐅᕕᒐᕐᑐᐃᑦ ᐊᓕᐊᓱᓲᑦ ᐊᐃᑉᐸᖃᕆᐊᒥᒃ ᐃᓄᑐᖃᕐᓂᒃ ᓄᓇᒥ, 
ᐊᒻᒪᓗ ᐃᓄᑐᙯᑦ ᐅᑉᐱᒍᓱᑦᑐᑦ ᐱᒻᒪᕆᐅᑎᑦᓯᐊᒪᑦ ᐃᓕᓐᓂᐊᑎᑦᓯᒋᐊᒥᒃ 
ᖃᐅᔨᒪᔭᑐᖃᖏᓐᓂᒃ ᐅᕕᒐᕐᑐᓄᑦ.

ᐃᓄᐃᑦ ᐃᑉᐱᒋᔭᓖᑦ ᓇᑯᕐᓴᓯᐊᕐᑐᑦ ᓄᓇᑦᓯᐊᖃᕆᐊᒥᒃ. ᐱᐅᑦᓴᓯᐊᕐᑐᑦ ᓄᓇᒥᒃ ᐊᒻᒪᓗ 
ᐃᑉᐱᒋᔭᓖᑦ ᓴᐳᒻᒥᓂᖃᑦᓯᐊᓂᕐᒥᒃ ᐱᑦᔪᑎᒋᓗᒋᑦ ᕿᓂᕐᑏᑦ.

ᓄᓇᓕᒃ ᖃᐅᔨᒪᑦᓯᐊᑐᖅ ᐊᑦᓱᕈᕐᓇᑑᕐᖑᑕᐅᓲᓂᒃ ᓴᐳᒻᒥᓂᖃᑦᓯᐊᓂᕐᒨᓕᖓᔪᓂᒃ ᓄᓇᒥ 
ᐊᒻᒪᓗ ᖃᐅᑕᒫᑦ ᐋᕐᕿᒋᐊᕈᑎᑖᕋᓱᐊᓲᑦ. ᐅᑯᐊ ᐆᑦᑑᑎᒋᓗᒋᑦ ᓄᓇᒥ ᑎᒍᒥᐊᕐᑎᖁᒃ 
ᐅᖄᖃᑎᖃᑦᓯᐊᓲᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ (KRG) ᒥᕐᖑᐃᓯᕐᕕᓂᒃ, 
ᐆᒪᔪᓕᕆᔨᓂᓪᓗ ᐃᑉᐱᒍᓱᑦᓯᐊᕋᓱᑦᓱᑎᒃ ᖃᓪᓗᓈᓂᒃ ᐆᒪᔪᕐᓂᐊᕆᐊᖃᖕᖏᑐᓂᒃ 
ᐆᒪᔪ ᕐᓂᐊᕋᓱ ᑦᑐᓂᒃ ᐊᐅᓪᓚᓴᕆᐊᕆᐊᖃᖕᖏᑐᓂᒃ ᐊᐅᓪᓚᓴᕆᐊᕋᓱ ᑦᑐᓂᒃ 
ᐃᖃᓗᓐᓂᐊᕆᐊᕆᐊᖃᖕᖏᑐᓂᒃ ᐃᖃᓗᓐᓂᐊᕋᓱᑦᑐᓂᒃ ᐊᒻᒪᓗ ᓴᐳᒻᒥᓂᖃᑦᓯᐊᑎᑦᓯᓂᒧᑦ 
ᓄᓇᒥ. ᓄᓇᒥ ᑎᒍᒥᐊᕐᑏᑦ ᐅᖄᖃᑎᖃᓲᖑᒻᒥᔪᑦ ᖃᐅᔨᒐᓱᐊᕐᑎᓂᒃ ᐃᑉᐱᒍᓱᑦᓯᐊᕋᓱᑦᓱᑎᒃ 
ᓯᓚᐅᑉ ᐊᓯᑦᔨᓂᖓᓂᒃ. ᐊᕌᒎᓚᐅᔪᓂᒃ, ᐃᓄᑐᙯᑦ ᐆᒪᔪᕐᓂᐊᑏᓪᓗ ᓄᓇᖕᖑᐊᒥ 
ᓇᓗᓀᕐᓯᓚᐅᔪᑦ ᓇᓂᑯᑦᓯᐊᓃᒻᒪᖔᑕ ᐆᒪᔪᕐᓂᐊᕖᑦ, ᐊᐅᓪᓚᓴᕐᕖᓗ, ᒪᙯᕝᕕᓂᓪᓗ 
ᐃᓄᑦᑎᑐᑦ ᐊᑎᓕᓐᓂᒃ ᓄᓇᒥᒃ ᓄᓇᖃᕐᓂᖏᓐᓂᒃ ᐅᑎᕐᑎᑕᐅᑦᓯᐊᕋᓱᓐᓂᒧᑦ.

ᓄᓇ ᐊᑑᑎᔭᐅᓲᖅ ᒪᒥᓴᕋᓱᓐᓂᒧᑦ ᐊᒥᓱᓄᑦ ᐃᓄᓐᓄᑦ. ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓ 
ᐊᑐᐃᓐᓇᕈᕐᑎᓯᓲᖑᒻᒥᔪᖅ ᓱᖃᑦᓯᓂᕐᓂᒃ ᓄᓇᒥ ᐃᓚᒌᓄᑦ ᐱᓀᓗᑕᓕᓐᓄᑦ.

ᓄᓇ

ᓄᓇ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐃᓄᑐᙯᑦ ᐅᕕᒐᕐᑐᐃᓗ ᖃᓄᐃᑦᑐᑐᐃᓐᓇᓂᒃ 
ᐱᔪᓐᓇᐅᑎᓖᑦ ᓄᓇᓕᐊᕐᓂᒧᑦ.

 + ᐃᓄᐃᑦ ᓱᕐᖃᔭᑦᓯᐊᖏᑦᑐᑦ ᓄᓇᐊᖃᑕᐅᓲᑦ ᓄᓇᓕᐅᑉ 
ᐋᓐᓂᐊᓯᐅᕐᑎᖓᓂᒃ.

 + ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ ᐊᑐᐃᓐᓇᕈᕐᑎᓯᓲᖅ 
ᓱᖃᑦᓯᓂᕐᓂᒃ ᐊᖑᑎᓄᑦ.

 + ᒥᕐᖑᐃᓯᕐᕖᑦ ᐊᑑᑎᖃᑦᓯᐊᑐᖅ ᑭᓇᑐᐃᓐᓇᓄᑦ 
ᖃᑦᓯᑐᐃᓐᓇᓂᒃ ᐅᑭᐅᓕᓐᓄᑦ ᐊᖑᑎᓄᓪᓗ ᐊᕐᓇᓄᓪᓗ 
ᓄᓇᓕᒻᒥ.

 − ᐃᓄᐃᑦ ᑲᑉᐱᐊᓱᑦᑐᑦ ᓯᓚᐅᑉ ᐊᓯᑦᔨᓂᖓᓄᑦ ᐊᒻᒪᓗ 
ᐅᔭᕋᕐᓂᐊᑏᑦ ᐸᕐᓇᓯᒪᐅᑎᒋᓛᕐᑕᖏᓐᓂᒃ ᓯᕗᓂᕐᒥ 
ᐱᐅᖕᖏᓕᕐᑎᕇᒍᓐᓇᕋᔭᕐᑐᓂᒃ ᓄᓇᒥ.

 − ᐃᓄᑐᙯᑦ ᐃᓱᒪᔪᑦ ᐃᓄᐃᑦ ᐆᒪᔪᕐᓂᐊᕈᓐᓇᕆᐊᖃᕋᔭᕐᑐᑦ 
ᖃᑦᓯᑐᐃᓐᓇᓂᒃ ᕈᒪᔭᓕᒫᕐᒥᓂᒃ ᐆᒪᔪᕈᓐᓇᓗᑎᒃ 
ᐆᒪᔪᕈᓐᓇᓂᖏᑦ ᐊᐅᓚᑕᐅᕈᓐᓀᓗᑎᒃ ᐱᖁᔭᒃᑯᑦ.

 − ᐊᒥᓱᐃᑦ ᐱᓇᓱᑦᑏᑦ ᐆᒪᔪᕐᓂᐊᕆᐊᕐᑐᖃᔭᑦᓯᐊᓲᖑᖕᖏᑐᑦ 
ᖃᖓᑐᐃᓐᓇᖅ ᐱᓇᓱᒐᕐᒥᓄᑦ.

 − ᐃᓚᖏᑦ ᐃᓄᐃᑦ ᐆᒪᔪᕐᓂᐊᕆᐊᕐᑐᓯᐊᕐᐊᔭᖕᖏᑐᑦ 
ᑮᑕ ᐱᐅᒃᑯᑏᑦ ᐊᑭᑐᔪᐊᓘᒻᒪᑕ.

 − ᒥᕐᖑᐃᓯᕐᕖᑦ ᐊᑦᓱᕈᕐᓇᑐᒃᑰᓲᑦ ᑕᑯᒋᐊᒥᒃ ᒪᓕᑦᑎᓂᒃ 
ᓄᓇᒦᖕᖑᐊᒋᐊᕐᑐᑐᐃᓐᓇᓂᕐᒧᑦ ᑮᑕ ᐅᓇᒻᒥᒍᓱᓐᓂᓴᐅᒻᒪᑕ 
ᓯᑭᑑᓂᒃ ᐅᒥᐊᕐᓂᓗ.

ᐃᓄᐃᑦ 
ᐱᒍᒪᔭᖏᑦ

 • ᐊᒥᓲᓂᕐᓴᓂᒃ ᐸᕐᓇᓯᒪᐅᑎᓂᒃ ᓄᓇᒥ ᐃᓕᓐᓂᐊᕇᕐᓇᒥ.

 • ᒥᕐᖑᐃᓯᕐᕖᑦ ᐊᖏᓕᒋᐊᕐᑕᐅᓗᑎᒃ ᓴᐳᒻᒥᓂᕋᓱᓐᓂᒧᑦ 
ᐊᖏᓂᕐᓴᒥᒃ ᓄᓇᒥᒃ.

 • ᐅᖄᖃᑎᖃᓂᕐᓴᐅᓗᑎᒃ ᒥᕐᖑᐃᓯᕐᕖᓗ ᖃᕐᒫᐱᐅᑉ ᐃᓚᒌᑦ 
ᐃᓪᓗᔪᐊᖓᓗ.

 • ᐃᓚᐅᑎᑕᓂᕐᓴᐅᖃᑦᑕᓗᑎᒃ ᑐᑭᑖᕋᓱᐊᓕᕐᐸᑕ ᖃᑦᓯᓂᒃ 
ᐆᒪᔪᕈᓐ ᓀᓂᕐᒧᑦ ᐋᕐᕿᓱᐃᓂᕐᒥᒃ.

 • ᐊᒥᓲᓂᕐᓴᓂᒃ ᓱᓇᓱᐊᕈᑎᑦᓴᓂᒃ ᐃᑲᔪᕈᓐᓇᕋᔭᕐᑐᓂᒃ 
ᐊᑭᑭᓪᓕᒋᐊᕐᑎᓯᒐᓱᓐᓂᒧᑦ ᐱᐅᒃᑯᑎᓂᒃ ᐅᕐᓱᐊᓗᓐᓂᓗ.

 • ᐊᒥᓲᓂᕐᓴᓂᒃ ᒪᓕᑦᑎᓂᒃ ᐱᔪᓐᓇᑎᑦᓯᒍᓐᓇᕋᔭᕐᑐᓂᒃ 
ᓱᖃᑦᓯᓂᒐᓚᓐᓂᒃ ᓯᓚᒥ.

ᓄᓇᓕᐅᑉ ᓲᖑᓂᖏᑦ
ᑲᖏᕐᓱᐊᓗᑦᔪᐊᒥᐅᑦ ᐅᑉᐱᒍᓱᑦᑐᑦ ᓯᕗᓕᕐᑎᐅᓂᖅ ᐱᒻᒪᕆᐅᑦᓯᐊᒪᑦ ᓄᓇᓕᒻᒥ ᐊᒻᒪᓗ 
ᑕᑯᔭᐅᒍᓐᓇᑐᖅ ᖃᑦᓯᑐᐃᓐᓇᓂᒃ ᐅᑭᐅᓕᓐᓂᒃ ᐊᖑᑎᓂᓪᓗ ᐊᕐᓇᓂᓪᓗ. ᐃᑉᐱᒋᔭᓖᑦ 
ᐊᒥᓱᐃᑦ ᐊᑯᓐᓈᖀᑦ ᐊᕐᓀᒃ ᐱᓯᒪᓕᕐᑐᑦ ᒪᓕᒐᑦᓴᓯᐊᓂᒃ, ᐊᒻᒪᓗ ᐊᒥᓱᐃᑦ ᐅᕕᒐᕐᑐᐃᑦ 
ᐃᑲᔪᕈᒪᓂᖏᓐᓂᒃ ᓄᓇᓕᐅᑉ ᖃᓄᐃᖕᖏᓯᐊᕐᓂᖓᓄᑦ.

ᐃᓄᐃᑦ ᐃᑉᐱᒋᔭᓖᑦ ᓄᓇᓕᒃ ᐊᒥᓱᓂᒃ ᐃᑦᔭᕋᑦᓴᓯᐊᖃᕆᐊᒥᒃ ᒪᓕᒐᑦᓴᓯᐊᖑᔪᓂᒃ 
ᓄᓇᓕᓐᓄᑦ. ᐃᑦᔭᕋᑦᓴᓯᐊᖑᓂᖅ ᐅᑲᔪᓲᑦ ᐊᒥᓱᓂᒃ ᐃᓄᓐᓂᒃ ᓄᐃᑦᓯᒋᐊᒥᒃ ᓄᑖᓂᒃ 
ᐱᒍᓐᓇᐅᑎᓂᒃ ᐊᒻᒪᓗ ᓯᕗᓕᕐᑎᒍᕆᐊᒥᒃ.

ᑲᖏᕐᓱᐊᓗᑦᔪᐊᖅ ᑎᒥᐅᔪᐃᑦ ᐅᖄᖃᑎᖃᑦᓯᐊᓲᑦ . ᓄᓇᓕᐅᑉ ᑎᒥᖁᑎᖏᑦ 
ᑲᑐᑦᔨᖃᑎᒌᑦᓯᐊᕋᓱᓲᑦ ᑕᑯᒐᓱᕆᐊᒥᒃ ᐋᕐᕿᒋᐊᕈᑎᓂᒃ ᖃᓄᐃᑦᑐᑐᐃᓐᓇᓄᑦ ᐱᓀᓗᑕᓄᑦ 
ᐊᒻᒪᓗ ᓄᐃᑦᓯᒋᐊᒥᒃ ᐱᐅᓂᕐᓴᒥᒃ ᐊᓯᑦᔨᓯᒪᓂᕐᒥᒃ. ᐱᖓᓱᕕᑦᓱᑎᒃ ᑕᕐᕿᑕᒫᑦ 
ᑲᑎᖕᖓᓂᐊᕈᓯᖃᓲᖅ ᐊᒻᒪᓗ ᑐᓵᑎᒃᑰᑎᑕᐅᓲᑦ ᐃᑉᐱᒍᓱᓐᓂᒧᑦ ᐃᓄᓕᒫᑦ 
ᑐᓴᐅᑎᒃᒪᑦᓯᐊᕋᓗᐊᕐᒪᖔᑕ ᓱᔪᖃᓕᕐᒪᖔᑦ. ᐊᒥᓱᐃᑦ ᐃᓄᐃᑦ ᐱᒍᒪᓕᐅᒥᓇᕐᑑᓂᕃᑦ 
ᑐᑯᒋᐊᒥᒃ ᐅᖄᖃᑎᒌᑦᓯᐊᓂᕐᒥᑦ ᐱᓇᓱᖃᑎᒌᑦᓯᐊᓂᕐᒥᓗ ᐊᒻᒪᓗ ᑕᒪᓐᓇ ᐃᑲᔪᕐᓱᓂ 
ᓄᐃᑦᓯᒋᐊᓪᓛᓂᕐᒥᒃ ᐃᒍᓐᓇᐅᑎᓂᒃ ᓯᕗᓕᕐᑎᓅᓕᖓᔪᓂᒃ ᑲᒪᑦᓯᐊᕆᐊᓕᓅᓕᖓᔪᓂᓪᓗ 
ᓄᓇᓕᒻᒥ.

ᐃᓕᓐᓂᐊᕕᐅᑉᑲ ᒥᑦᓵᓄᓪᓗ, ᐃᓕᓐᓂᐊᕕᒃ ᐃᑉᐱᒍᓱᑦᓯᐊᓲᖑᒻᒥᔪᖅ ᐃᓕᓐᓂᐊᑎᓂᒃ 
ᐱᒍᓐᓇᓕᐅᒥᓯᒪᖁᑦᓱᒋᑦ ᓄᐃᑦᓯᒋᐊᖁᔨᑦᓱᑎᓪᓗ ᑲᒪᑦᓯᐊᓂᕐᒥᒃ ᑲᒪᒋᒋᐊᓕᒥᓂᒃ. 
ᐱᓇᓱᑏᑦ ᐊᓯᑦᔨᑲᑦᑕᓲᖑᖕᖏᑐᑦ ᐃᑲᔪᕈᒣᓐᓇᓲᖑᑦᓱᑎᓪᓗ ᖃᓂᑕᕇᑦᓯᐊᑐᓂᒃ ᓄᓇᓕᓐᓂᒃ 
ᐊᒻᒪᓗ ᐱᓇᓱᑦᓯᐊᓲᖑᔪᓂᒃ ᐃᓕᓐᓂᐊᑏᑦ ᖃᓄᐃᖕᖏᓯᐊᕐᓂᖏᓐᓄᑦ. ᐃᓕᓐᓂᐊᕕᐅᑉ 
ᐱᓇᓱᑦᑎᖏᑦ ᐱᒍᓐᓇᓕᐅᒥᑎᑦᓯᒐᓱᓲᖑᒻᒥᔪᑦ ᐊᖓᔪᕐᖄᕆᔭᐅᔪᓂᒃ ᐊᒻᒪᓗ 
ᐃᓚᐅᑦᓯᐊᑎᑦᓯᒐᓱᓲᑦ ᐱᒍᓐᓇᑕᓕᒫᕐᒥᓂᒃ. ᓱᓇᒐᓓᑦ ᐱᐅᓂᕐᓴᒧᑦ ᐊᓯᑦᔨᓯᒪᓕᕐᑐᑦ 
ᐊᕐᕌᒎᓚᐅᔪᔪᓂᒃ, ᐊᒻᒪᓗ ᐅᕕᒐᕐᑐᐃᑦ ᐱᔭᕇᑦᓯᐊᑐᕕᓃᑦ ᐃᓕᓐᓂᐊᕆᐊᓕᕕᓂᕐᒥᓂᒃ 
ᐃᓕᑕᕐᓇᕈᑎᑖᕐᑎᑕᐅᑦᓱᑎᒃ ᐃᑦᔭᕋᑦᓴᓯᐊᕈᕐᑐᕕᓃᑦ ᐊᓯᒥᓄᑦ.

ᐃᓄᐃᑦ ᓇᑯᕐᓴᑐᑦ ᖃᓄᐃᑦᑐᑐᐃᓐᓇᓂᒃ ᐃᓕᓐᓂᐊᕋᑦᓴᓂᒃ ᐱᔪᓐᓇᐅᑎᓂᓪᓗ ᐱᒋᐅᕐᓴᐅᑎᓄᑦ 
ᓄᓇᓕᒻᒥ, ᐅᑯᐊ ᐆᑦᑑᑎᒋᓗᒋᑦ ᐱᒋᐅᕐᓴᐅᑏᑦ ᐱᓇᓱᕝᕕᓂᒃ, ᐃᓕᓐᓂᐊᕋᑦᓭᑦ 
ᐊᖁᕆᐅᕐᓴᓂᕐᒧᑦ, ᐱᒋᐅᕐᓴᐅᑏᑦ ᓴᐳᒻᒥᓂᖃᕐᑎᓯᓂᕐᒨᓕᖓᔪᓂᒃ, ᐃᓕᓐᓂᐊᕋᑦᓴᓂᒃ 
ᑎᒥᐅᔪᐃᑦ ᒪᓕᒐᖏᑦᑕ ᐊᐅᓚᑦᓯᓂᖏᓐᓅᓕᖓᔪᓂᒃ ᒪᓕᒐᕐᓂᓗ, ᐊᒻᒪᓗ ᐱᒋᐅᕐᓴᐅᑎᓂᒃ 
ᒪᓕᑦᑎᒍᒋᐅᕐᓴᓂᕐᓲᓕᖓᔪᓂᒃ ᒥᕐᖑᐃᓯᕐᕕᓂᒃ (ᐊᐳᑎᒥ ᓯᑑᕐᑌᓕᑎᑦᓯᓂᕐᒧᑦ, ᒪᔪᒐᓂᕐᒧᑦ, 
ᖃᔭᕆᐊᕐᓂᒧᓪᓗ).

ᐊᕐᕌᒍᑕᒫᑦ ᐅᕕᒐᕐᑐᐃᑦ ᑲᑎᖕᖓᓂᐊᕈᓯᖏᑦ ᐊᑑᑎᔭᐅᑦᓯᐊᓲᑦ ᐅᕕᒐᕐᑐᓄᑦ ᐊᒻᒪᓗ 
ᐱᒻᒪᕆᐅᑎᑕᐅᑦᓯᐊᓲᖅ ᑐᓴᕐᑎᓯᓂᕐᒧᑦ ᑐᓴᕋᑦᓴᓂᒃ ᐅᕕᒐᕐᑐᓄᑦ, ᐆᑦᑑᑎᒋᓗᒍ 
ᐱᒍᓐᓇᐅᑎᑦᓯᐊᑦ ᐃᓅᓯᕐᒥ, ᖃᓄᖅ ᐃᕐᖃᑐᐃᕖᑦ ᒪᓕᒐᖏᑦ ᐊᑑᑎᖃᕐᒪᖔᑕ, ᐊᒻᒪᓗ 
ᖃᓄᖅ ᖃᓄᐃᖕᖏᓯᐊᕐᓂᖅ ᐃᓱᒪᒃᑯᑦ ᑎᒥᒃᑯᓗ ᐊᑑᑎᖃᕐᒪᖔᑕ.

ᓇᑭᑦ ᐱᔪᑦ
 > ᐯᕆᑦᓯᕕᒻᒥᒃ
 > ᐃᑯᐊᓪᓚᑐᕐᓂᐊᑎᓂᒃ
 > ᖃᑉᓂᒃ Hub (the)
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᒥ ᑎᒍᒥᐊᕐᑎᓂᒃ
 > ᓄᓇᓕᐅᑉ ᐱᓇᓱᑦᑎᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐃᓕᓐᓂᐊᕕᓐᓂᒃ
 > ᐊᕐᓀᑦ ᑲᑐᑦᔨᖃᑎᒌᖏᓐᓂᒃ
 > ᐅᕕᒐᕐᑐᐃᑦ ᑲᑎᖕᖓᔨᐊᐱᖏᓐᓂᒃ
 > ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐅᕕᒐᕐᑐᐃᑦ ᓯᕗᓕᕐᑏᓗ ᓈᒻᒪᕇᑦᓯᐊᑐᑦ ᓄᓇᓕᒻᒥ.

 − ᐊᖑᑏᑦ ᐃᓚᐅᑦᓯᐊᖃᑕᕈᓐᓀᑐᑦ 
ᐃᓚᐅᑦᓯᐊᖃᑦᑕᓂᕐᓴᐅᓯᒪᑎᓪᓗᑎᒃ.

 − ᐅᕕᒐᕐᑐᐃᑦ ᖃᐅᑕᒫᑦ ᑐᓴᕐᓯᒪᑦᓯᐊᓲᖑᖕᖏᑐᑦ ᐱᔪᓐᓇᐅᑎᓂᒃ 
ᐃᓕᓐᓂᐊᕆᐊᕐᑐᒋᐊᒥᒃ ᑕᐅᓇᓂ ᖃᓪᓗᓈᑦ ᓄᓇᖏᓐᓂᒃ 
ᐅᕝᕙᓘᓐᓃᑦ ᐱᕕᑦᓴᓂᒃ ᐃᑲᔪᕈᓐᓇᑐᓂᒃ. ᐃᓚᖓᓂᒃ 
ᐊᑦᓱᕈᕐᓇᑐᒃᑰᒍᓐᓇᓲᑦ ᐊᑑᑎᒐᓱᒋᐊᒥᒃ ᖃᓪᓗᓈᑦ 
ᐃᓅᒍᓯᖏᓐᓂᒃ ᐃᓕᓐᓂᐊᕆᐊᕐᑐᓯᒪᓕᑐᐊᕐᐸᑕ ᑕᐅᓇᓂ 
ᖃᓪᓗᓈᑦ ᓄᓇᖏᓐᓂᒃ.

 − ᓯᕗᓕᕐᑏᑦ ᐊᑦᓱᕈᕐᓇᑑᓂᕃᓲᑦ ᐊᑑᑎᒋᐊᒥᒃ 
ᖃᓪᓗᓈᑦ ᒪᓕᒐᖏᓐᓂᒃ, ᑮᑕ ᐃᑉᐱᒋᔭᖃᕐᒪᑕᑲ 
ᐃᑲᔪᖕᖏᒋᐊᒥᒃ ᓄᓇᓕᓐᓄᑦ.

ᐃᓄᐃᑦ 
ᐱᒍᒪᔭᖏᑦ

 • ᑕᕐᕋᒥ ᐃᓕᓐᓂᐊᕕᒻᒪᕆᑖᕐᓗᑎᒃ.

 • ᐃᓕᓐᓂᐊᕋᑦᓴᓂᒃ ᐃᓕᓐᓂᐊᑎᑦᓯᒍᓐᓇᕋᔭᕐᑐᓂᒃ ᐅᕕᒍᕐᑐᓂᒃ 
ᐱᒍᓐᓇᐅᑎᑦᓯᐊᓂᒃ ᐊᑑᑎᑦᓯᐊᕈᓐᓇᕋᔭᕐᑐᓂᒃ ᐃᓅᓯᕐᒥ, 
ᐅᑯᐊ ᐆᑦᑑᑎᒋᓗᒋᑦ ᑮᓇᐅᔭᓂᒃ ᑐᕌᒐᓕᐅᕐᓂᒥᒃ, ᓄᓇᓖᑦ 
ᑲᕙᒪᖏᓐᓅᓕᖓᔪᓂᒃ, ᐊᒻᒪᓗ ᖃᓄᖅ ᑕᑕᕐᓭᒍᓐᒪᖔᑕ 
ᑕᑕᑦᓭᒍᑎᓂᒃ.

 • ᓱᓇᓱᐊᕈᑎᑦᓴᓂᒃ ᐱᒍᓐᓇᓕᐅᒥᓯᒪᑎᑦᓯᒍᓐᓇᕋᔭᕐᑐᓂᒃ 
ᐊᖑᑎᓄᑦ.

 • ᓄᓇᓕᒃ ᓇᒻᒥᓂᖅ ᐃᓘᓐᓇᑎᒍᑦ ᐊᐅᓚᑦᓯᓯᐊᕈᓐᓇᓯᐊᕐᓗᓂ 
ᑲᒪᒋᔭᐅᒍᓐᓀᓗᓂ ᖃᓪᓗᓈᑦ ᑎᒥᖏᓐᓄᑦ.

 • ᐅᕕᒐᕐᑐᐃᑦ ᐱᔪᓐᓇᐅᑎᑖᕐᑎᑕᐅᓗᑎᒃ ᐊᐅᓪᓚᓂᕐᒧᑦ 
ᑕᐅᕐᓰᓂᕐᒧᓗ ᐊᓯᖏᓐᓂᒃ ᐃᓕᕐᖁᓯᓂᕐᒃ 
ᐃᑉᐱᓂᐊᕐᑎᓯᒍᓐᓇᓂᕐᒧᑦ.

 • ᐃᓚᒌᑦ ᓲᓱᑦᓴᓂᕐᓴᐅᓗᑎᒃ ᐃᓕᓐᓂᐊᓂᕐᒥᒃ.

 • ᑕᑯᓯᒪᓂᖅ ᐊᒥᓲᓂᕐᓴᓂᒃ ᐅᕕᒐᕐᑐᓂᒃ ᑲᒪᑦᓯᐊᑐᓂᒃ 
ᓄᓇᕐᖃᑎᒥᓂᒃ ᐊᒻᒪᓗ ᓱᒐᓚᒐᓱᑦᑐᓂᒃ ᓄᓇᓕᖏᓐᓂᒃ 
ᐱᐅᓯᒋᐊᕐᑎᓯᒐᓱᓐᓂᒧᑦ.

ᓄᓇᓕᐅᑉ ᓲᖑᓂᖏᑦ
ᒥᕐᖑᐃᓯᕐᕖᑦ ᐱᒻᒪᕆᐅᑎᑕᐅᔪᑦ ᓄᐃᑦᓯᒋᐊᓪᓛᕋᓱᓐᓂᒧᑦ ᒪᑎᑕᕋᓱᐊᕈᑎᑦᓴᓂᒃ 
ᑮᓇᐅᔭᑎᒍᑦ. ᐱᓇᓱᒐᕐᑖᑎᑦᓯᓲᑦ ᑮᓇᐅᑦᔭᓴᑦᓯᐊᓲᓂᒃ, ᐊᑑᑎᑦᓯᐊᑐᓂᒃ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᒻᒪᓗ ᑮᓇᐅᑦᔭᓴᑦᓯᐊᓲᓂᒃ ᓄᓇᓕᒻᒥᒃ ᓄᓇᕐᖃᑎᖃᖕᖏᑐᓂᒃ ᑕᒪᓐᓇ 
ᐱᐅᔫᕗᖅ ᓄᓇᓕᓕᒫᑦᓯᐊᓄᑦ ᒥᕐᖑᐃᓯᕐᕕᐅᑉ ᐸᕐᓇᓯᒪᐅᑎᖏᓐᓄᑦ. ᒥᕐᖑᐃᓯᕖᑦ 
ᐱᐅᒃᑯᑎᑖᕐᑎᓯᓲᖑᒻᒥᔪᖅ ᓄᓇᓕᓐᓄᑦ, ᐆᑦᑑᑎᒋᓗᒋᑦ ᓯᑭᑑᓂᒃ, ᐅᒥᐊᕐᒥᒃ, ᖃᔭᕆᐊᕐᒥᓗ.

ᐃᓄᐃᑦ ᐃᑉᐱᒋᔭᓖᑦ ᐊᒥᓱᓂᒃ ᐱᓇᓱᒐᖃᕆᐊᒥᒃ ᓄᓇᓕᒻᒥ ᐃᑉᐱᒍᓱᑦᓯᐊᓂᕐᒧᑦ ᐃᓄᐃᑦ 
ᑭᖕᖒᒪᒋᔭᕐᒥᓂᒃ. ᑮᑕ ᓄᓇᓕᒃ ᓄᓇᕆᑦᓯᖏᓐᓈᖃᑦᑕᒪᑦ, ᐱᓇᓱᒉᑦ ᓄᑖᑦ ᓄᐃᖃᑦᑕᓲᑦ, 
ᐅᑯᐊ ᐆᑦᑑᑎᒋᓗᒋᑦ ᐱᓇᓱᑦᑎᒃ ᑭᐅᒍᓐᓇᓯᐊᕐᑐᖅ ᐱᑲᐃᓗᑕᒐᓚᓐᓂᒃ, ᐃᓚᖏᑦ ᐱᓇᓱᒉᑦ 
ᑎᓕᔭᐅᓲᖑᑎᓪᓗᒋᑦ ᐃᓄᓐᓄᑦ ᐱᓇᓱᖁᔭᐅᔪᓄᑦ ᐃᕐᖃᑐᐃᕕᓕᕕᓂᖅᑐᐃᔨᓄᑦ 
ᐃᓇᖏᕐᓯᒪᓗᓂ ᑎᒍᔭᐅᒪᓂᕐᒥᒃ.

ᑎᒥᐅᔪᓕᒫᑲᓭᑦ ᐱᓇᓱᑦᓯᐊᓲᑦ ᓄᓇᓕᒻᒥ ᑮᑕ ᐱᓇᓱᒐᑦᓴᓯᐊᓄᑦ, ᐊᒻᒪᓗ ᑮᑕ ᐱᓇᓱᑦᑏᑦ 
ᐱᓇᓱᖃᑎᒌᑦᓯᐊᓲᖑᒻᒪᑕ. ᐃᓚᖏᑦ ᐱᓇᓱᒉᑦ ᐱᒋᐅᕐᓴᑎᑦᓯᓲᑦ ᐅᕝᕙᓘᓐᓃᑦ 
ᐱᓇᓱᑦᑎᓯᐊᒥᒃ ᐱᒋᐅᕐᓴᖁᔨᓲᑦ ᓄᑖᒥᒃ ᐱᓇᓱᑦᑎᒥᒃ. ᐃᓄᐃᑦ ᐅᐱᒍᓱᑐᐊᕐᐸᑕ 
ᐱᓇᓱᒐᕐᒥᓄᑦ, ᐱᓇᓱᑦᑎᓯᐊᖑᓲᑦ ᐱᓇᓱᑦᓯᐊᕈᒣᓐᓇᓕᒫᕐᓱᑎᓪᓗ. ᐃᓄᐃᑦ ᓇᑯᕐᓴᓲᑦ 
ᐱᒍᑦᔨᒍᑎᓂᒃ ᐱᒍᑦᔭᐅᓕᑐᐊᕋᒥᒃ ᓄᓇᓕᒻᒥ ᐊᑑᑎᖃᑦᓯᐊᓂᕃᑦᓱᒋᓪᓗ.

ᐊᕐᓀᑦ ᑲᑐᑦᔨᖃᑎᒌᓐᓂᖏᑦ ᐱᕕᑦᓴᓯᐊᖅ ᐊᖓᔪᕐᖄᕆᔭᐅᔪᓄᑦ ᐊᑕᐅᓯᐅᑦᓱᑎᒃ ᐱᕈᕐᓭᓲᓄᑦ 
ᐊᒻᒪᓗ ᐃᓄᓐᓄᑦ ᑮᓇᐅᑦᔭᓴᑦᓯᐊᓲᖑᖕᖏᑐᓄᑦ . ᑲᑎᖕᖓᔩᑦ ᓂᐅᕐᕈᓯᓲᑦ 
ᐊᓐᓄᕌᕆᔭᐅᓯᒪᔪᓂᒃ, ᐃᒐᓲᖑᑦᓱᑎᓪᓗ ᐃᓄᓐᓄᑦ ᓂᕿᓂᒃ ᑭᖕᖒᒪᑦᓯᔪᓄᑦ, 
ᐁᑦᑐᐃᓲᖑᑦᓱᑎᓪᓗ ᐋᓐᓄᕌᕐᓂᒃ ᐊᑭᖃᖕᖏᑐᓂᒃ ᕿᑎᖕᖑᒥ ᐃᓄᓐᓄᑦ ᐊᑦᓱᕈᕐᓇᑐᒃᑰᓲᓄᑦ 
ᑮᓇᐅᔭᑎᒍᑦ.

ᓄᓇᒥ ᑎᒍᒥᐊᕐᑎᑯᑦ, ᓄᓇᓕᐅᑉ ᑲᕙᒫᐱᖓᓗ, ᑯᐊᐸᒃᑯᓗ, ᐆᒪᔪᕐᓂᐊᑎᒃᑯᑦ 
ᐃᑲᔪᕐᓯᕕᖓᓗ ᐁᑦᑐᐃᓲᑦ ᑮᓇᐅᔭᖃᕐᑎᓯᓂᒃ ᐃᑲᔪᕋᓱᓐᓂᒧᑦ ᓱᖃᑦᓯᓂᕐᓂᒃ 
ᐊᑑᑎᔭᐅᑦᓯᐊᕈᓐᓇᑐᓂᒃ ᓄᓇᓕᓐᓄᑦ.

ᐊ ᒥ ᓱᐃ ᑦ  ᐃᓄᐃ ᑦ  ᓂᐅᕕᒍ ᓐᓇ ᓲ ᑦ  ᐱᐅ ᒃ ᑯᑎᓂ ᒃ  ᒪᙯ ᓐᓂᒨᓕᖓᔪᓂ ᒃ 
ᐆᒪᔪᕐᓂᐊᓂᕐᓲᓕᖓᔪᓂᓪᓗ. ᐊᒥᓱᐃᑦ ᑲᖏᕐᓱᐊᓗᑦᔪᐊᒥᐅᑦ ᐃᑉᐱᒋᔭᓖᑦ ᐃᓄᐃᑦ 
ᐱᓇᓱᒐᓖᑦ ᐊᒻᒪᓗ ᐃᓕᑦᓯᓲᑦ ᐆᒪᔪᕐᓂᐊᑎᓂᒃ ᓂᐅᕕᕈᓐᓇᓲᑦ ᐱᐅᒃᑯᑎᓂᒃ 
ᒪᙯᓐᓂᒨᓕᖓᔪᓂᒃ ᐆᒪᔪᕐᓂᐊᓂᕐᓲᓕᖓᔪᓂᓪᓗ, ᐱᔪᓐᓇᑎᑦᓯᒍᓐᓇᓚᕿᑦᓱᑎᒃ ᐃᓚᒥᓄᑦ.

ᓇᑭᑦ ᐱᔪᑦ
 > ᓯᐊᕐᕆᔭᕐᕕᒥᒃ
 > ᑐᑦᓯᐊᕕᒻᒥᒃ
 > ᓄᓇᓕᐅᑉ ᐱᖕᖑᐊᕕᖓᓂᒃ
 > ᑯᐊᐸᐅᑉ ᓯᓂᕝᕕᖓᓂᒃ
 > ᑯᐊᐸᐅᑉ ᓂᐅᕕᕐᓂᐊᕕᖓᓂᒃ
 > ᑭᒍᑎᓕᕆᔨᒥᒃ
 > ᐅᕐᓱᐊᓗᓐᓂᐊᕕᒻᒥᒃ
 > ᓴᓇᕕᒻᒥᒃ
 > ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓᓂᒃ
 > ᓄᓇᒥ ᑎᒍᒥᐊᕐᑎᑯᓐᓂᒃ
 > ᓄᓇᒥ ᑎᒍᒥᐊᕐᑎᐅᑉ ᓂᕆᕕᖓᓂᒃ
 > ᓄᓇᓕᒻᒥ ᐱᓇᓱᒐᕐᓂᒃ 
ᑐᒃᑲᑕᕐᕕᒥᒃ

 > ᓄᓇᓕᐅᑉ ᐱᓇᓱᑦᑎᖓᓂᒃ
 > ᓄᓇᓕᐅᑉ ᑲᕙᒫᐱᖓᓂᒃ
 > ᒥᕐᖑᐃᓯᕐᕖᑦᐃᓯᕐᕕᓂᒃ
 > ᓄᐊᑕᓐᑯᓂᒃ
 > ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᓪᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᒥᓱᐃᑦ ᐆᒪᔪᕐᓂᐊᑏᑦ ᐱᓇᓱᒐᓖᑦ ᐃᑲᔪᕈᓐᓇᓯᐊᕐᑐᓂᒃ 
ᐃᓅᓯᕐᒥᓂᒃ ᐊᒻᒪᓗ ᐊᑑᑎᒍᓐᓇᓲᑦ ᐅᓪᓗᐃᑦ 
ᕿᑲᕐᓀᖏᓐᓂᒃ ᐆᒪᔪᕐᓂᐊᕆᐊᕐᑐᓂᕐᒧᑦ.

 + ᐆᒪᔪᕐᓂᐊᑎᒃᑯᑦ ᐃᑲᔪᕐᓯᕕᖓ ᓂᐅᕕᕋᓱᓲᖅ 
ᓂᕿᑐᐃᓐᓇᓂᒃ ᐆᒪᔪᕐᓂᐊᑎᓂᒃ ᐱᓇᓱᒐᖃᖕᖏᑐᓂᒃ 
ᑮᓇᐅᑦᔭᓴᕐᑖᑎᑦᓯᒐᓱᑦᓱᑎᒃ ᒥᑭᔫᑦᓴᓚᐅᕈᑎᒃ.

 − ᐃᓕᓐᓂᐊᑏᑦ ᖃᐅᑕᒫᑦ ᑐᓴᕐᓯᒪᑎᑕᐅᓲᖑᖕᖏᑐᑦ 
ᖃᓄᐃᑦᑐᓂᒃ ᐱᓇᓱᒐᕐᑖᕈᓐᓇᕋᔭᕐᒪᖔᑕ ᐅᕝᕙᓘᓪᓃᑦ ᓱᓇᒥᒃ 
ᐱᒍᓐᓇᓯᐊᕈᓐᓇᕋᔭᕐᒪᖔᑕ.

 − ᐱᓇᓱᒐᖃᑦᓯᐊᖏᑦᑐᖅ ᐃᓕᓐᓂᐊᑎᓄᑦ ᐱᔭᕇᑦᓯᐊᓯᒪᔪᓄᑦ 
ᐃᓕᓐᓂᐊᑕᕕᓂᕐᒥᓂᒃ.

 − ᓇᒻᒥᕆᔭᐅᑦᓱᓂ ᐱᓇᓱᕝᕖᑦ ᐊᑦᓱᕈᕐᓇᑐᒃᑰᓲᑦ ᐊᓂᕉᑕᕆᒋᐊᒥᒃ 
ᓯᕕᑐᔪᒧᑦ ᑮᑕ ᐊᑦᓱᕈᕐᓇᑐᒃᑰᒍᓐᓇᒪᑕ.

ᐃᓄᐃᑦ 
ᐱᒍᒪᔭᖏᑦ

 • ᓯᑭᑑᖃᐅᑎᒥᒃ.

 • ᐊᒥᓲᓂᕐᓴᓂᒃ ᑮᓇᐅᔭᖃᕐᑎᑕᐅᓗᑎᒃ ᓄᓇᓕᒻᒥ 
ᓄᐃᑦᓯᒋᐊᕐᑎᓯᒐᓱᓐᓂᒧᑦ ᓱᖃᑦᓯᓂᕐᓂᒃ.

 • ᖃᓄᐃᑦᑐᑐᐃᓇᓂᒃ ᓱᓇᓱᐊᕈᑎᑦᓴᓂᒃ 
ᐃᓕᓐᓂᐊᑎᑦᓯᒍᓐᓇᕋᔭᕐᑐᓂᒃ ᐅᕕᒐᕐᑐᓂᒃ 
ᖃᓄᐃᑦᑐᑐᐃᓐᓇᓂᒃ ᐱᓇᓱᒐᕐᓂᒃ.

 • ᐊᒥᓲᓂᕐᓴᓂᒃ ᐃᑲᔪᕈᑎᑦᓴᓂᒃ, ᐱᓇᓱᑦᑎᓯᐊᓂᒃ, 
ᑮᓇᐅᔭᖃᕐᑎᑕᐅᓂᕐᓂᓗ ᓇᒻᒥᕆᔭᐅᑦᓱᓂ ᐱᓇᓱᕝᕕᓄᑦ.

 • ᐊᒥᓲᓂᕐᓴᓂᒃ ᐃᓇᖏᕐᑎᓯᔨᔨᓂᒃ ᐃᓕᓐᓂᐊᑎᑦᓯᔨᓂᒃ.

 • ᐅᐃᒪᓇᕐᑐᓕᕆᔩᑦ ᐱᓇᓱᒐᑦᓯᐊᖑᓂᕐᓴᒥᒃ 
ᐱᓇᓱᒐᕐᑖᑎᑕᐅᓗᑎᒃ, ᖃᖓᑐᐃᓐᓇᖅ 24ᑲᐃᕙᓪᓚᕈᓰᑦ/
ᐅᓪᓗᓂᓪᓗ 7ᓂᒃ ᐱᓇᓱᖁᔭᐅᓲᑦ.

 • ᐊᒥᓲᓂᕐᓴᓂᒃ ᐱᓇᓱᒐᕐᓂᒃ ᐃᓄᓐᓄᑦ ᐱᔭᕇᑦᓯᐊᑐᕕᓂᕐᓄᑦ 
ᐃᓕᓐᓂᐊᓚᐅᔪᔭᕐᒥᓂᒃ.

ᓄᓇᓕᐅᑉ ᓲᖑᓂᖏᑦ
ᑐᑦᓯᐊᕕᒃ ᐱᒻᒪᕆᐅᑎᑕᑦᓯᐊᑐᖅ ᓄᓇᓕᒻᒥ. ᐊᓂᕐᓂᒃ ᐃᑦᔪᓀᑦᑐᖅ ᐱᒻᒪᕆᐅᑦᓯᐊᑐᑦ 
ᐃᓄᓐᓄᑦ ᐊᒥᓱᓄᑦ, ᑮᑕ ᐃᑲᔪᑦᓯᐊᓂᕃᒻᒪᑕ ᒪᒥᓴᕐᓂᒧᑦ ᐊᒻᒪᓗ ᐱᒻᒪᕆᐅᑦᓯᐊᑐᓂᒃ 
ᐊᑑᑎᖃᓲᑦ ᐃᓅᓯᕐᒥ. ᑐᑦᓯᐊᕕᐅᑉ ᐱᒍᑦᔨᒍᑎᖏᓐᓂᒃ ᑭᓯᐊᓂ ᐃᓱᒪᑐᐃᓐᓇᕈᓐᓀᓗᑕ, 
ᐊᔪᕿᑦᑐᐃᔨ ᐊᑐᑉᓐᓇᕈᕐᑎᓯᓲᖑᒻᒥᔪᖅ ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ ᐅᕕᒐᕐᑐᓄᑦ 
ᐱᒍᓐᓇᓕᐅᒥᓯᒪᑎᑦᓯᓂᕐᒧᑦ ᐃᑲᔪᕐᓂᒧᓪᓗ ᐊᒻᒪᓗ ᖃᓂᑕᕇᑦᓯᐊᓲᖅ ᐃᓄᓐᓂᒃ 
FaceBookᑯᑦ

ᓄᓇᓖᑦ ᓇᑯᕐᓴᓯᐊᓲᑦ ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓂᒃ, ᐊᒻᒪᓗ ᐊᒥᓱᐃᑦ ᐃᓄᐃᑦ 
ᐃᑲᔪᕐᑕᐅᒍᒪᓲᑦ ᑮᑕ ᐃᑉᐱᒋᔭᖃᕐᒪᑕ ᓴᐳᒻᒥᓂᖃᑦᓯᐊᓂᕐᒥᒃ ᑐᖕᖓᓱᑦᓯᐊᑎᑕᐅᓂᕐᒥᓗ. 
ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᑕ ᐱᓇᓱᑦᑎᖏᑦ ᐅᖄᑦᓯᐊᓂᖅ ᐃᑉᐱᓂᐊᕐᑕᒥᓂᒃ 
ᐱᒻᒪᕆᐅᑦᓯᐊᑐᖅ ᐱᓇᓱᒐᕐᒥᓄᑦ ᐊᒻᒪᓗ ᐃᓄᐃᑦ ᖃᓄᐃᖕᖏᓯᐊᕆᐊᓖᑦ 
ᐃᑲᔪᕈᓐᓇᕈᒪᑐᐊᕐᐸᑕ ᐊᓯᖏᓐᓂᒃ. ᐱᒋᐅᕐᓴᓯᐊᕐᑎᑕᐅᓲᑦ ᐱᓇᓱᒐᕐᒥᓄᑦ ᐊᒻᒪᓗ ᖃᐅᑕᒫᑦ 
ᐅᖄᖃᑎᖃᑦᓯᐊᓲᑦ ᐃᑉᐱᓂᐊᕐᑕᒥᓂᒃ ᐃᑉᐱᒍᒧᓐᓂᒧᑦ ᖃᓄᐃᖕᖏᓯᐊᕋᓗᐊᕐᒪᖔᑕ 
ᐱᒍᑦᔨᑕᖏᑦᑕ ᐱᓀᓗᑕᖏᓐᓄᑦ.

ᐃᓕᓐᓂᐊᕕᒃ ᐱᓇᓱᐊ ᑦᓯᐊᓲᖅ ᐃᑲᔪᕋᓱ ᓐᓂᒧ ᑦ ᒪᒥᓴ ᕐᓂᒧ ᑦ ᐃᓄᓐᓂ ᒃ 
ᐃᓕᓐᓂᐊᕆᐊ ᕐ ᑐᑎᑕᐅᓯᒪᔪᓂ ᒃ .  ᐃᓕᓐᓂᐊᕕ ᒃ ᑐᑭᓯᒪ ᑦ ᓯᐊᕋᓱᓲᖑᒻᒪ ᑦ , 
ᐃᓕᓐᓂᐊᑎᑦᓯᓚᕿᓲᖅ ᐅᕕᒐᕐᑐᓂᒃ ᐅᖃᑦᓯᐊᖃᑦᑕᕆᐊᒥᒃ ᐃᓱᐃᒋᔭᕐᒥᓂᒃ 
ᐱᑦᓯᐊᖏᑦᑑᒍᓐᓀᓗᑎᒃ.

ᐃᓗᓯᓕᕆᔨᓕᒫᑲᓭᑦ ᐊᑑᑎᖃᑦᓯᐊᕋᓱᓲᑦ ᓄᓇᓕᒻᒥ ᐅᖄᖃᑎᖃᑦᓯᐊᕋᓱᓲᖑᑦᓱᑎᓪᓗ 
ᐃᓄᓕᒫᓅᓕᖓᔪᑦ ᑐᓴᖃᑦᑕᐅᑎᒍᑎᖏᓐᓂᒃ ᐊᑐᕐᓱᑎᒃ ᑐᓴᐅᑎᒃᑰᓱᑎᓪᓗ ᖃᐅᑕᒫᑦ 
ᐃᑉᐱᒍᓱᑦᓯᐊᕋᓱᑦᓱᑎᒃ ᖃᓂᑕᕇᑦᓯᐊᒪᖔᑕ ᐃᓄᓐᓂ.ᒃ ᐅᖄᖃᑎᖃᑦᓯᐊᓲᑦ ᓄᓇᓕᓐᓂᒃ 
ᐃᑉᐱᒍᓱᑦᓯᐊᕋᓱᑦᓱᑎᒃ ᑕᕋᓗᐊᕐᒪᖔᑕ ᐃᓕᓐᓂᐊᕋᑦᓴᓂᒃ ᖃᓄᖏᖕᓯᐊᕐᓂᓲᓕᖓᔪᓂᒃ 
ᓱᒃᑯᑌᓕᓂᕐᓲᓕᖓᔪᓂᓪᓗ ᑐᑭᓯᔭᐅᑦᓯᐊᖃᑦᑕᕋᓗᐊᕐᒪᖔᑕ. ᐋᓐᓂᐊᓯᐅᕐᑏᑦ ᐱᓇᓱᑦᓯᐊᓲᑦ 
ᖃᐅᔨᒪᓂᖃᑦᓯᐊᓱᑎᓪᓗ, ᐊᒻᒪᓗ ᑐᓵᔩᑦ ᐱᓇᓱᑦᓯᐊᓲᖑᒻᒥᔪᑦ, ᐃᓄᐃᑦ ᐱᒍᑦᔭᐅᓯᐊᓂᕃᓲᑦ 
ᑐᓵᔨᓄᑦ.

ᐃᓄᓕᕆᔩᓪᓗ ᐅᕕᒃᑫᑦ ᓴᐳᒻᒥᔨᒃᑯᖏᓪᓗ ᓲᓱᑦᓴᓯᐊᓲᑦ ᐱᒻᒪᕆᓐᓂᒃ ᐊᒻᒪᓗ ᐃᓄᐃᑦ 
ᐃᓕᕐᖁᓯᖏᓐᓂᒃ ᐊᒻᒪᓗ ᐱᓇᓱᖃᑎᖃᓲᑦ ᐃᓚᒌᑦ ᓲᖑᓂᖏᓐᓂᑦ. ᒪᒥᓴᕐᓂᖅ ᐊᑑᑎᑦᓱᓂ 
ᓴᓇᖕᖑᐊᓅᓕᖓᔪᓂᒃ ᐊᑑᑎᔭᐅᖃᑦᑕᓕᕐᑐᕕᓂᖅ ᐊᑑᑎᓂᕐᒧᑦ ᐃᓄᐃᑦ ᐱᒻᒪᕆᐅᑎᑕᖏᓐᓂᒃ, 
ᐊᒻᒪᓗ ᐱᓇᓱᕈᓯᓕᒫᑦ ᓴᐳᒻᓂᖃᑦᓯᐊᕋᓱᓲᑦ ᐃᓄᐃᑦ ᐃᓕᕐᖁᓯᖏᓐᓂᒃ.

ᐃᓄᐃᑦ ᐊᓕᐊᓱᑦᓯᐊᑐᑦ ᐱᔪᓐᓇᕆᐊᒥᒃ ᐋᓐᓂᐊᓯᐅᕐᑎᒪᕆᒻᒥᒃ ᑭᒍᑎᓕᕆᔨᒻᒥᓗ. ᐃᓄᐃᑦ 
ᓱᑲᓐᓂᓴᒥᒃ ᐱᔪᓐᓇᓕᕐᑐᑦ ᐱᒍᑦᔨᒍᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐊᒻᒪᓗ 
ᖃᐅᔨᓴᕐᑕᐅᒋᐊᓪᓛᓲᖑᓕᕐᒥᓱᑎᒃ, ᐊᒻᒪᓗ ᑲᒪᑦᓯᐊᓂᖅ ᑭᒍᑎᒥᓂᒃ ᐱᐅᓯᒋᐊᕐᑐᕕᓂᖅ 
ᐊᕌᒎᓚᐅᔪᔪᓂᒃ ᐊᒥᓲᓂᕐᓴᓄᑦ ᐃᓕᓐᓂᐊᕋᑦᓴᓄᑦ.

ᓇᑭᑦ ᐱᔪᑦ
 > ᐊᑭᓚᓴᑲᓪᓗᐅᑉ ᐃᓄᒻᒪᕇᑦ 
ᓇᔪᕐᓯᕕᖓᓂᒃ

 > ᑐᑦᓯᐊᕕᒻᒥᒃ
 > ᓄᓇᓕᐅᑉ ᐋᓐᓂᐊᕕᖓᓂᒃ
 > ᓄᓇᓕᐅᑉ ᐋᓐᓂᐊᓯᐅᕐᑎᖓᓂᒃ
 > ᑭᒍᑎᓕᕆᔨᒥᒃ
 > ᐋᓐᓂᐊᓯᐅᕐᑎᒪᕆᒻᒥᒃ
 > ᐃᓚᒌᓂᒃ ᐃᑲᔪᕐᑎᓂᒃ
 > ᐃᑯᐊᓪᓚᑐᕐᓂᐊᑎᓂᒃ
 > ᐅᐃᒪᓇᕐᑐᓕᕆᔨᓂᒃ
 > ᐃᓗᓯᓕᕆᔨᒻᒪᕆᓂᒃ
 > ᐳᓖᓯᒃᑯᓂᒃ
 > ᖃᕐᒫᐱᐅᑉ ᐃᓚᒌᑦ ᐃᓪᓗᔪᐊᖓᓂᒃ
 > ᓱᖃᑦᓯᓂᕐᓂᒃ ᐊᐅᓚᑦᓯᔨᒥᒃ
 > ᐃᓕᓐᓂᐊᕕᒻᒥᒃ
 > ᐃᓄᓕᕆᔨᒃᑯᓂᒃ
 > ᐅᕕᒃᑫᑦ ᓴᐳᒻᒥᔨᒃᑯᖏᓐᓂᓗ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ-
ᕋᓗᐊᕐᖁᒎᑦ 
ᐅᑯᓂᖓ?

 + ᐊᒥᓱᐃᑦ ᐱᐊᕋᑦᓴᓖᑦ ᐃᓄᓕᕆᔨᒃᑯᓕᐊᓲᑦ.
 + ᐃᓄᐃᑦ ᐅᑭᐅᓖᑦ 35ᒐᓚᓐᓂᒃ, ᐅᕕᒐᕐᑐᐃᑦ, 
ᐊᖓᔪᕐᖄᕆᔭᐅᔪᐃᓪᓗ ᐱᐊᕋᓖᑦ ᑭᒍᑎᒃᑯᑦ ᐃᓂᓪᓗᓯᐊᕈᑎᓕᓐᓄᑦ, 
ᑭᒍᑎᓕᕆᔨᒻᒥᒃ ᑕᑯᓂᐊᓲᑦ. ᐅᕕᒐᕐᑐᐃᑦ ᒪᓕᒍᒪᓲᖑᒻᒪᑕ 
ᐃᓄᓕᒫᑎᒍᑦ ᑐᓴᖃᑦᑕᐅᑎᒍᑎᓂᒃ ᑭᒍᑎᖃᑦᓯᐊᕈᒪᓚᕿᔪᑦ.
 + ᐃᓄᐃᑦ ᐱᕐᖃᔭᑦᓯᐊᖏᑦᑐᑦ ᐱᔪᓐᓇᑐᑦ ᐊᓂᕐᕋᒥᓂ 
ᑲᒪᒋᔭᐅᓂᕐᒥᒃ ᐃᓚᒌᑦ ᐃᑲᔪᕐᑎᖏᓐᓄᑦ.
 − ᐊᖑᑏᑦ ᐅᑭᐅᓖᑦ 15ᓂᒃ 25ᓄᑦ ᐊᑑᑎᓲᖑᖕᖏᑐᑦ 
ᐱᒍᑦᔨᒍᑎᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ.
 − ᐊᒥᓱᐃᑦ ᐃᓄᐃᑦ ᐊᑐᐃᓐᓇᐅᖏᑦᑐᑦ ᐃᑲᔪᕐᑕᐅᒋᐊᒥᒃ 
ᐅᕝᕙᓘᓐᓃᑦ ᐃᑲᔪᕐᑕᐅᒍᒪᖕᖏᑐᑦ.
 − ᐊᒥᓱᐃᑦ ᐃᓄᐃᑦ ᐱᓀᓗᑕᓖᑦ ᐅᐃᕆᓯᒪᐅᑎᓅᓕᖓᔪᓂᒃ 
ᑮᑕ ᐅᖁᒣᓗᐊᕐᑐᑰᒍᑎᒋᓯᒪᔭᕐᒥᓄᑦ.
 − ᓄᓇᓕᒃ ᐊᑦᑐᑕᐅᒪᖏᓐᓇᑐᖅ ᐊᐳᑎᒃ ᓯᑑᓚᐅᕐᓯᒪᔪᓂᖓᓄᑦ 
1999ᒥ ᐊᒻᒪᓗ ᖃᓪᓗᓈᓄᑦ ᐊᐅᓚᑕᐅᓪᓗᐊᓯᒪᓂᖏᓐᓄᓗ 
ᑯᑭᓯᕕᐅᒧᑦ.
 − ᐅᕕᒃᑫᑦ ᓴᐳᒻᒥᔨᒃᑯᖏᑦ ᐃᓄᓕᕆᔨᒃᑯᓗ ᖃᐅᑕᒫᑲᓴᖅ 
ᐊᑑᑎᓂᖏᑦ ᓇᓗᒋᔭᐅᓲᑦ ᓱᓇᐅᕝᕙ ᐃᓄᐃᑦ ᐊᒥᓱᑦ 
ᐅᑉᐱᒍᓱᑦᓯᐊᓚᕿᓲᖑᖕᖏᑐᑦ ᑕᒪᒋᓐᓂᒃ.

ᐃᓄᐃᑦ 
ᐱᒍᒪᔭᖏᑦ

 • ᑕᑯᓯᒪᓂᖅ ᐃᓄᓐᓂᒃ ᓄᐃᑦᓯᒍᓐᓇᑐᕕᓂᕐᓂᒃ ᓲᖑᔫᑦᓯᐊᓂᕐᒥᒃ 
ᐊᒻᒪᓗ ᖃᓄᒋᐊᓪᓚᖅ ᖃᓄᐃᖕᖏᓯᐊᕈᓐᓇᕋᔭᕐᒪᖔᑕ 
ᐊᒻᒪᓗ ᐅᖄᖃᑎᖃᑦᓯᐊᕈᓐᓇᕋᔭᕐᒪᖔᑕ ᐊᓯᖏᓐᓂᒃ.

 • ᖃᐅᑕᒫᑦ ᐅᖄᖃᑎᖃᕈᓐᓇᑎᑕᐅᓗᑎᒃ ᐊᒻᒪᓗ ᐅᐃᒪᓇᕐᑐᓕᕆᔩᑦ 
ᐃᑯᐊᓪᓚᑐᕐᓂᐊ˙ᓪᓗ ᑕᕐᕿᑕᒫᑦ ᐅᖄᖃᑎᖃᕈᓐᓇᑎᑕᐅᓗᑎᒃ 
ᐊᖑᑎᒥᒃ.
 • ᐅᖃᐅᓰᑦ “ᒪᒥᓴᕐᓂᓲᓕᖓᔪᑦ” ᐃᑉᐱᒋᔭᐅᑦᓯᐊᓂᕐᓴᐅᓗᑎᒃ 
ᐃᑉᐱᒍᓱᑦᑎᓯᑦᑌᓕᓂᕐᒧᑦ ᐃᓄᓐᓂᒃ ᐱᓂᕐᓗᑕᕕᓂᐅᒋᐊᒥᒃ, 
ᐳᐃᕈᖔᕐᓗᑎᒃ ᐱᐅᖕᖏᑐᓂᒃ ᐃᓕᓐᓂᐊᓯᒪᔭᕐᒥᓂᒃ.
 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᓄᓐᓄᑦ ᐅᑎᕆᐊᕐᕕᖃᑫᓐᓇᕈᒪᔪᓄᑦ 
ᓄᕐᖃᕈᒪᔪᓄᓪᓘᓃᑦ ᐋᖓᔮᓐᓇᑐᓂᒃ.
 • ᐊᒥᓲᓂᕐᓴᓂᒃ ᐃᓕᓐᓂᐊᕋᑦᓴᓂᒃ ᐃᓄᓕᕆᔩᑦ ᐊᒻᒪᓗ ᐅᕕᒃᑫᑦ 
ᓴᐳᒻᒥᔨᒃᑯᖏᑦ ᐊᑑᑎᓂᖏᓐᓂᒃ, ᐊᒻᒪᓗ ᐊᒥᓲᓂᕐᓴᓂᒃ 
ᐱᕕᑦᓴᓂᒃ ᐊᐃᑦᑐᐃᒍᓐᓇᕋᔭᕐᑐᓂᒃ ᐱᒍᑦᔨᒍᑎᓂᒃ ᐊᒻᒪᓗ 
ᑎᒥᐅᔪᐃᑦ ᐅᕕᒐᕐᑐᓅᓕᖓᔪᐃᑦ ᐅᖄᖃᑎᖃᑦᓯᐊᓂᕐᓴᐅᓗᑎᒃ.
 • ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᑲᔪᕈᓐᓇᕋᔭᕐᑐᓂᒃ ᐱᓀᓗᑕᓄᑦ, 
ᐆᑦᑑᑎᒋᓗᒍ ᐃᓅᒍᓐᓀᔨᐊᖃᕐᑐᕕᓂᐅᑉᐸᑦ.
 • ᐊᒥᓲᓂᕐᓴᓂᒃ ᐃᓕᓐᓂᐊᕋᑦᓴᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᐃᓱᒪᒥᑎᒍᑦ ᐊᒻᒪᓗ ᓱᒃᑯᑌᓕᓂᕐᒨᓕᖓᔪᓂᒃ ᐋᖓᔮᓐᓇᑐᓄᑦ.
 • ᖃᓄᐃᑦᑐᑐᐃᓐᓇᓂᒃ ᓱᓇᓱᐊᕈᑎᑦᓴᓂᒃ 
ᐱᐅᓯᒋᐊᕐᑎᓯᒍᓐᓇᕋᔭᕐᑐᓂᒃ ᐱᐊᕃᑦ ᑭᒍᑎᖏᓐᓂᒃ.
 • ᐃᓚᒌᑦ ᐃᓪᓗᔪᐊᖓ ᑐᓴᕐᑎᓯᖃᑦᑕᓗᑎᒃ ᖃᓄᖅ 
ᐱᓀᓗᑕᕐᑖᑌᓕᒍᓐᓇᕋᔭᕐᒪᖔᑕ.

 • ᐊᒥᓲᓂᕐᓭᑦ ᐃᓚᒌᑦ ᐃᑲᔪᖃᑦᑕᓂᕐᓴᐅᓕᕐᓗᑎᒃ.

